
MASWAANINO AACIINDI

 Ndi yanda marekkoda alindile kuli ceeci asyoonto buyo
kamutana kurekkoda, ikuti namula konzya. Linomwabuka

kabotu, beenzuma. Ndi syoma kuti bantu boonse balimvwa
kasimpe…[Kabeela katakwecintu aa teepu—Mul.]
2 Kwiimba kwesu kwalyoonse mu kutuula lwakuti, Amu
Banjizye, nyoonse antoomwe lino, “Amu lete bana baniini.”

Amu banjizye, amu banjizye,
Amu banjizye kuzwa ku masena aa zibi;
Amu banjizye, amu banjizye,
Amu lete bana baniini kuli Jesu.

3 Ameni. Sena tamu yeeyi kuti kuli cintucimwi cibotu loko
cijatikizya muvwanda muniini? Ii mulombwana muniini, alo
meso maniini mabotu kandi langide. Alimwi kuli cintucimwi
cijatikizya mbabo calo cibotu, ncobeni. Balo mbalombwana
buyo baniini batakwe kaambo, tabazi cintu cijatikizya zintu zya
inyika. Leza wakapa…
4 Lino, nywebo mulizi, kuli cintucimwi cijatikizya mwana,
mu ng’anda, eco ciswaanganya muunzi antoomwe. Nkooko
kwaanga, kujatikizya mwana. Lino, Nda lombozya ni twali jisi
ciindi cinji ca kukanana aa—aa zintu ezyo, zijatikizya bana
baniini, a zijatikizya zintu zyandeene. Pele swebo, ciindi cesu,
tula bindaanina canguzu ku ciindi.
5 Alimwi twe elede kuunka kugama ku Ijwi lino. Ncibotu, ku
marekkoda, ikuti na bayanda kurekorda mulumbe cifumo cino.
Akube kuti Leza alongezye umwi aumwi cabuvubi.
6 Lino, sunu, Ndi yeeya kuti taakwe cintu cili mbuli Ijwi,
kubala kwa Ijwi lya Leza. Ni lyali mu maanda onse, oko Ijwi
lya Leza nkolyalino balwa. Lino Ndi yanda umwi aumwi wanu,
cifumo cino, ikuti na mula konzya, nokuba ku cindi bana
baniini banozwa mu twaanda twabo twa kwiiya Munsondo,
kubatama buyo mbuli mbo kukonzeka. Kukkala zii, a kuswiilila
mbuli Mbwe sola, ku lugwasyo lwa Leza, kuleta Mulumbe oyo
wakapegwa kuli ndime ku maoora masiku akumamanino, wa
mbungano sunu.
7 Lino, kubala kwesu kwa Lugwalo kujanwa muli Joeli 2, a
Incito 2, Joeli 2:28. Mu Incito, tula talikila aa 2:15. Sa tacili
ceenzu, kuti nzila oyu musinsimi, kakanana, mu cipati 2 ca
Joeli, a cipati 2 ca Incito zya, “mvula ntaanzi a ncaalizi,” Joeli
waka yaamba mu cipati eci nciconya! Ku kukanana kuzwa ku
Incito, cipati ca 2, kampango ka 15, akuselemuka ku cibeela ca
Lugwalo, tu bala boobu.

Nkambo aba taba koledwe, mbuli mbo muyeeyela,
mukubona kuti cicili ciindi ca cikasaalizi ca sikati.
Pele eci nceeco ca kaambwa a musinsimi Joeli;
Lino ciyo boola kucitika mu mazuba aakumamanino,

mbwaamba Leza, Njo tila Muuya wangu aa bantu
boonse:…bana banu balombe abasimbi bayo
sinsima,…baalumi banu bakubusyi bayo bona
zilengaano, alimwi aa…i bamadaala bayo lota ziloto:
Alimwi aa balanda bangu aa babelesi bangu Njo tila

Muuya wangu mu mazuba ayo; nkabela bayo sinsima:
Kumane Njo tondezya zigambyo mu majulu atala, a

zitondezyo kunsi lya nyika; bulowa, a mulilo, a mudumo
wa busi;
I zuba liyo sanduka kuba mudima, a mweezi kuba

bulowa, kabutanaba kusika buzuba obo bupati buzizilwe
bwa Mwami:
Elyo ciyo boola kucitika, kuti kufumbwa uya kwiita ku

zina lya Mwami uyo futulwa.
Atu kotamike mitwe yesu asyoonto buyo ku mupailo.

8 Taata wesu, Wakujulu sibuuya, mbuli mulembo mupati
koonse ku buyake obu cifumo cino, mitwe yoonse kiikotama
ku bulongo bwa nyika. Mu bubombe twa kotamika mitwe
yesu a myoyo yesu, mu Busyu Bwako. Lino twa komba, Taata
Wakujulu, kuti Muuya Uusalala uboole lino, anjila mu Ijwi,
aku Li tuula ku moyo aumwi mbuli buyo mbo Ujisi busena, a
busena bwaku kkalila. Akube kuti Ulete bali mwaanda. Leza,
twa lomba kuti batasyomi, sunu, babe basyomi. Allimwi kuti
Banakristo babweze bulangizi bupya, abo bakatede mu nyendo.
Akube kuti basalali bayumizigwa, alimwi akube kuti baciswa
baponesegwe. Kokanana, Taata. Akube kuti tube a luswaanano
ku Ijwi Lyako calino, nkambo twa cilomba mu Zina lya Mwana
wa Leza uuyandwa, Jesu Kristo. Ameni.
9 Ciiyo cangu, cifumo cino, ikuti na twa ciita boobo, uyooba
mulumbe ku mbungano, utegwa:Maswaanino Aa Ciindi.
10 Lino lyoonse, mu mazuba akainda, mabanze lyoonse
akaboola ku mamanino ayo, mpawo tu sika ku i—i maswaanino.
Kuli maswaanino aa mugwagwamupati. Kuli maswaanino ku
migwagwa eyo njo tweendela mu inyika eyi. Kuli maswaanino
aa mugwagwamupati oyu mubotu wakaindi ngo tweendela kuya
ku Bulemu.
11 Alimwi, lyoonse, citola maleele kukanana kubaanguzu
zyonse. Kubaanguzu zyonse ni nguzu zyoonse, alimwi citola
maleele kusimpikizya kubaanguzu zyonse. Alimwi citabiyo
simalele ngu konzya kucita ceeco. Kuyiisya kwa Ijwi ncintu
cibotu loko, alimwi tula…kula boola, “Lusyomo luboola
ku kumvwa, a kumvwa Ijwi,” pele lyoonse citola maleele

kusimpikizya kuti oyo ujisinguzu zyonse ucipona a kulela.
Tweelede kuba a simalele. Lino Ndi syoma kuti Mbungnao
eno iimvwi ku manjililo aakusimpikizigwa kupati maningi kwa
yooyo ujisinguzu zyonse oko inyika nkoitana sola kuziba. Kwa
kali…
12 Mu kulingula kwangu mu Lugwalo, kwa kaindi kakubwene,
Nda kajanamaswaaninomapati ali cilobamu Ijwi lya Leza. Lino
ciloba mweelwe wa Leza uumaninide. Tu…Ula—Ula manizya
mu ciloba. Wa kabeleka mazuba ali sikisi, alimwi, bwaciloba,
waka lyookezya. I inyika nkoili mu bulelo bwayo ku nyika
awa, Mbungano ilabeleka kwa myaka ili sikisi, waciloba ngu
Mileniamu. Yonse eyi mathamatikisi (alimwi) iya Bbaibbele ali
londokede.
13 Kwalo Leza lyoonse uli mu ciindi. Ziindizimwi tula muka
aniini, na (aniini) kuyeeya bwandeene aniini, pele eco lyoonse
cakacitilwa bukanze. Pele Leza lyoonse uli aa ciindi a Mulumbe
Wakwe.
14 Lino aboobo, sunu, Nda syoma kuti tulanganya cintucimwi
cipati eco Mbungano ncoelede kuziba a kumvwisya, nco
tweelede kuziba eco coonse eci niinzi, a kucijana mu Ijwi
lya Leza. Nkambo Nda syoma, kuti, ikuti—ikuti na tacili
mu Ijwi, Ndila cizumbauzya buyo aniini. Pele ikuti na Ijwi
lya Leza likanana ncico, mpawo Leza, takukwe makani obo
mbo cilibonya ciimpana ku ciyanza cesu ca kuyiisya, ngu
Leza kabeleka Ijwi Lyakwe. Ziindi zinji, ciliimpene ku nzila
yesu ya kuyeeya, na ndiza nzila njo twa kayiisigwa kuyeeya,
pele tweelede kumuziba Leza ujisinguzu zyonse cindi cacitwa
kumbele lyesu.
15 Lino atu joke kwa kaindi kaniini, mu mizeezo yesu, a
kulangisya, maminiti buyo masyoonto, ku myaka misyoonto
yakainda eco cakali kucitika. Nda syoma, mbuli mukutausi wa
Makanimabotu, kuti tu pona munsi kukulibonya, kwa ciindi
cabili, kwa Kuboola kwa Mwami Jesu; kubweeda lwabili…
na Kuboola Kwabili. I ciindi citaanzi, Wa kaboola mbuli
muvwanda. Ciindi eci, Ula boola mbuli Mwaami wa Bulemu,
kuzoliya nkoto kuli boonse abo bataswiilili Ijwi lya Leza.
16 Elyo tula syoma, a lupyopyongano olu loonse lupati ndo
tupona mo, sunu, mbuli mbo tulanga koonse ku masena
oonse, a kubweza mitende, akwiimikila nji, akuleka kubindaana
kwa coongo kwa mazuba onse kujatikizya bukkalo obu bwa
busondosi, akupakamana kulanganya masimpe, tula bona,
kwiindilila kudonaika kuli konse, kuti cintucimwi citandila
kucitika.
17 Lino Ndi syoma kuti Leza, taka, ku ciindi cili coonse,
taakwe camaleele, na taakwe cintu cakasola kucitika, citakuti
lutaanzi Leza waka citondezya kumbele kwiinda ku Ijwi
Lyakwe. Ka ciyubununa, ka cibikka, kutegwa bantu abo

baakakilwa kweendela muli ncico, bakonzya…beelede
kuyo imikila kumbele Lyakwe, alimwi uyo eelela kuba…
kwiimikila kakutakwe ntamizyo, nkaambo Leza ucibamba
antangalala loko. Kuti, ikuti na muntu ulabikkila maanu
maningi kujatikizya ncico, uyo cijana, ikuti na ulabikkila
maanu.
18 Inga toolya musinza ujisi nzinini muli nguwo. Peepe,
munene. Yebo inga—yebo inga to—yebo inga to…Yebo inga
wayoowa kulya cakulya eco catakali kuboneka kabotu, a
caka sofweede. Nkaambo, nywebo mulizi, inga cakupa poizoni
utegwa ptomaini na cintucimwi, nkabela inga wakujaya aniini.
Lino amulangilile kujatikizya mubili oyu. Pele, obo buntu, wa
bulekela kulya zintu zya inyika, nzo zyi kuti zili sofweede alimwi
zikonzya biyo kucita cintu comwe, nku kutola ku lunyonyooko.
Takukwe makani obo mbou langanya kabotu oyu mubil, a
obo zyakulya mbozili kabotu, na obo mbo upona, uleelede
kuyo unka mu bulongo bwa nyika. Pele obo buntu buyo pona
kwalyoonse, kubusena bumwi. Inga ndasala kulya musinza
usofweede kwiinda kusofwaazya buntu bwangu ku zintu zya
inyika, kufumbwa ciindi.
19 I maswaanino! Leza, lyoonse, aya maswaanino mapati
kaatana boola, na kumanizya ciindi, oko Nkwa talika
cintucimwi cipya, maswaanino aakale, ku mapya, a bubanze
bomwe kuli bumbi, Ula zitondezya Nguzu Zyakwe lyoonse.
Muntu, kwiinda mu makkalo, lyoonse ula kacilwa, a kuyiisya
kuzwa, a kupandulula kuzwa, a kuzwa kuli Leza muumi wini.
Pele, Ka tana nyona a kunjila bubanze bupya, Ula libonya aa
cilao, a zitondezyo a zigambyo zipati zya maleele. Wa kacicita
lyoonse.
20 Amulange lunyonyooko lutaanzi lwa inyika, maswaanino
mataanzi. Inyika niya kamana kubumbwa, nkabela Leza
wakabikka muntu aa nyika, i Bbaibbele lyakati bakatalika
kuyaka miinzi, mabambe mapati aamayake akazumanana mu
inyika.
21 Amu cilange asunu. Jesu wakaamba caantangalala kuti,
“Mbubonyambo kwakabedemumazuba akwaNowa,mbubonya
mbo kuya kuba mu Kuboola kwa Mwana wa muntu.” Cintu
nciconya.
22 Nywebomwabona, ba kajana nzila ya kubelesyamukuba. Ba
kajana nzila ya kubelesya butale, alimwi a lubulo, kakutanaba
buyo lunyonyooko lwa zambangulwe.
23 Amulange buzuba mbo tuponamo lino, obo mbo bayaka!
Ba kati, “Bantu bakavula atala lya nyika.” Amulange koonse
kwesu…neliba dolopo lyesu liniini, a kweezyanisya dolopo eli
liniini, myaka misyoonto yainda, ku zyuulu zili kkumi azyone,
lino kutandila zyuulu zili makumi obilo aciloba na kwiinda.
Alimwi tonzyi kujana busena bukubwene bwaku vwimina

basule, limbi. Koonse kuli ncintu zya kuyaka. Mbo mbubo.
Kuyaka! Kuya buvula! Kuvuzizya!
24 Elyo Wa kati, “Cindi niba katalika kuvuzizya, mpawo cibi a
bubi zyakatalika kuba.” Eco ncimwi ca zikwankwani zipati, kuti
tuli ku mamanino aa lweendo; cimwi ca zitondezyo zipati.
25 Amubone, kuciindi eco, kwakali muntu wa zina lya
Nimurodi, oyowakainka kuyo yakamuunzimupatiwaBabuloni,
akuswaanganya miinzi yonse ya keengelede, kuti yonse ya
keelede kwaangana antoomwe. Akuti kakuba munzi omwe
mupati, wakali kuyo tegwa Babuloni. Lino obo Leza mbwa
kasampaula kukamantana kwa mabambe aa inyika!
26 Amu cilange asunu, cintu nciconya. Kuvwaana kwa
bubelesi, bantu kabali swaanganya atoomwe ku lukamantano
aku—aku zyaanzyo ziindene, aku kabungwe kambungano.
Kala tuswaanganya toonse, kumwaya mabaya, kumwaya
i—i luswaanano akati ka babunyina. Kuvwaana, cimwi ca
zitondezyo zipati eco Leza nca kapa mu lunyonyooko lutaanzi,
tula cibona kacilibonya awa mu lunyonyooko lwamamanino.
Mwa cibona?
27 Amubone, cintu cimbi nca kacita kaindi okuya, tula cibona
kuciindi ca lupyopyongano olu lupati, cindi myoyo ya baalumi
niya katalika kutontola akuzwa kuli Leza, banakazi bakaba
mituni. “Cindi bana balombe iba Leza niba kabona bana
basimbi ba bantu, kuti bakali babotu—babotu,” kaba bweende
bwankwela.
28 Amu cilange asunu, eco nco tuponamo. (Kutali kukanana
kulwana banakazi balemekwa. Peepe, munene. Balo nzibelesyo
zya Leza.) Pele abo batali mameli lwabo; obo mbo kuli banji
loko ku lubazu lwa kuzundana, kabayabuya, “kukwata, kupamu
lukwatano.” Leza wakaamba boobo, mu Bbaibbele. Jesu wakati,
“Kakutanaba ciindi ca Nowa,” ku mamanino, “bakali kukwata
a kupa mu lukwatano.” Obo mboluli lupyopyongano lupati mu
inyika sunu! Lino tula cimvwisya eco. Acintu comwe caka citya
ceeco, Bbaibbele lyakati myuuya (myuuya mpati) yaka seluka,
myuuya mibi, a kunjila mu bantu aba a kucita zintu ezi. Lino
tula ibona myuuya mibi njiyonya kiibeleka mu buzuba bwesu.
29 Lino amubone alubo, kuti, kutali biyo eco, cindi gehena
yoonse yaangululwa, Julu lyoonse lilangululwa, alyalo. Cindi
sinkondo anjila mbuli zambangulwe, Muuya wa Leza ubusya
ceelesyo caku mulwana. Mpawo ezi impi zyobilo lyoonse zila
tondezegwa ku maswaanino.
30 Lino, mbuli mbo tubona ciindi eco Nimurodi nakaleta
luvwaano loonse antoomwe, a kucitya bantu boonse kuboola
ku Babuloni a kuboola mu luvwaano olu lupati, aciindi ca
bubi bonse kacizumanana akati ka banakazi, munkwela, bumwi
bumbi; ku ciindi nciconya, Leza waka jisi kamboni aa nyika:
Enoki, oyo wakeenda a Leza, katakwe kampenda. Elyo ku ciindi

nciconya bubi ni bwakali kulibonya, baangelo bakalibonya aa
nyika. Zilenge zya baangelo zyaka njila mu muntu.
31 Cikozyanyo cibotu loko ca sunu, acalo. Mbuli bubi mbo
bulibonya, mbubonya abubotu bulalibonya.
32 Lino amubone kaindi okuya mu buzuba obo bubi,
kakutanaba buyo lunyonyooko, cindi Leza naka jisi muntu
wakali kukambauka Makanimabotu, muntu mucete, muntu
mubombe, watakali wa inyika maningi, pele muntu waka jisi
moyo wa kuswiilila kuli Leza; Nowa. Kwakali Nowa a Enoki,
kabakambauka, ku ciindi comwe.
33 Alimwi ikuti na mwalangisya, omuya mu Ciyubunuzyo 11,
lya kati, “Njo pa nguzu kuli bakamboni Bangu bobilo mu
buzuba bwamamanino,” bakamboni bobilo alubo mu buzuba
bwamamanino, Ciyubunuzyo 11, “nkabela bayo cita zitondezyo
a zigambyo akati ka bantu.”
34 Amulange kaindi okuya mpawo, mbuli Nowa a Enoki
nibakali kukambauka. Walo Nowa wakali kukambauka
mulumbe oyo wakaboneka kunyongana loko ku inyika.
Alimwi Nowa…Ngooyu we lino. Nowa wakali kubamba
bwaato, kubamba busena bwa bukukwabililwa. Lino ayo akali
maleele muli lwao. Obo muntu, aatala aa nyika njumu, oko
maanzi nkwa takalina sikide, wakali kupanga bwaato bwa
kwiimpauka mu lwizi lwanguzu lwakali kuyooba. A kuteeti,
“Akali kuseluka kuzwa ku milengalenga,” kwalo akali kuli?
“Pele ku lusyomo,” luli maleele lwawo, “Nowa, wakacenjezegwa
a Leza, wakapanga bwaato.” Mwa cibona? Takukwe makani obo
mbo cakali kuboneka bufubafuba, obo mbo cakali kuboneka
kuba cakwiindilizya ku bantu, akali maleele muli lwawo kubona
muntu kagagamina ansando, kuti cintucimwi cakalibonya kuba
cakwiindilizya.
35 Caloololwa alubo sunu. Cindi muntu katwa ku
Makanimabotu aa Mwami Jesu Kristo, kakambauka lubbizyo
lwa Muuya Uusalala, kucitya bantu kulibambila ku mbeta
zyakali kuboola, na ntobo kuzwa kuli njiyo, elyo bantu ba
mbungano ya busyaasunu kabaseka a kufubaazya, a kwaamba
kuti, “Taakwe cintu ca Nguwo. A mazuba aa maleele akamana,”
alo maleele, cikwankwani ku maswaanino.
36 Nowa, kabeleka, kutali biyo kuti wakali kucita maleele, na,
wa kali kulangila, awalo, ku maleele.
37 Lino Mbungano asunu, mbuli Mbo ibeleka kunsi lya ncito
ya kukambauka Makanimabotu, a zitondezyo a zigambyo
kazitobela, bali mukuli bambila ku maleele: Kukwempwa
kwa Mbungano, a kuya ku Muunzi. Kubamba bantu, kubapa
Mumuni, kuba lemununa kuzwa ku zintu zya inyika, a kubamba
buntu bwabo kubikkwa mu Busyu bwa Leza, kuti cindi Jesu
akulibonya ciindi cabili, mu bulemu, abo bali bambilide bayo

kwempwa akutolwa kujulu antoomwe, kuyo Mu swaana mu
mulengalenga akuba a Nguwe.
38 “Mbubonya mbo kwakabede mu ciindi ca Nowa, mbubonya
mbo kuyooba mu Kuboola kwa Mwana wa muntu; bakali kulya,
kunywa, kukwata, kupa mu lukwatano,” zintu ezyo zyoonse
nzo mubona kazizumanana. Kojula…Leza kopa, sunu, kuti
yebo ujule…Leza ajule kumvwisya kwako, kutegwa ubone ezi
nzikwankwani. Amaleele agambyakwiinda kalengelela nkoonya
kumbele lyesu asunu, ku Kuboola Kwabili kwa Mwami Jesu
Kristo, eno tuli ku maswaanino. Amubone.
39 Lino mbuli Nowa mbwa katalika kucenjezya bantu, a
kukambauka, bunji bwabo baka museka, baka mu sabula,
nkaambo mulumbe wakwe wakaboneka kutalimvwisya kabotu
loko.
40 Elyo asunu, mbobuti bantu mbo bakonzya asunu…cindi
baamba kuti, “Tu jisi bamadokota babotu maningi mu inyika.
Tu jisi tubbadela tubotu maningi nto twa kasola kuba aato.
Tu jisi koonse oku, oko, a kumbi. Nkaambonzi nco tunga twa
yanda…”
41 Amuswiilile. Sunu, tu yandikana kuponesegwa kwa Buleza
kwiindilila mbo twa kasola kukuyanda. A mbuli mazuba
mbwa zumanana, kuyabuya, a kuyabuya, mbubonya mbo kuya
kuyandika kunji a kunji. Lino ciyo citika, kwakwinda ciindi,
citakuti muntu waka namatikidwe Muuya Uusalala, nciyumu
kuziba, wa kali bikka mwini antangalala ku misyobo yoonse
ya zintu. “Muta booli munsi lya umwi wa baabo bajisi Caando
ca Leza mu nkumu zyabo, cindi zipenzyo ziyoosya zya kutalika
kuwa.” Tuli kumaswaanino, kuciindi cipata cakupangamuzeezo
lino.
42 Alimwi mbuli mbo tubona, a kubona Nowa, obo mbwa
keenda konse, kacenjezya bantu, kwaamba kuti kwakali
kuboola mvula. I bantu tiiba kaziba nokuba mvula ncoya kali
kwaamba. Tii yakalina wide pee.
43 Lino kuli bantu mu inyika, asunu, kumane myaka ili
zyuulu zyobilo zya kukambaukwa kwa Makanimabotu, batazi
eco nco caamba kuzyalululwa ku Muuya wa Leza. Ta bazi
kubaanguzu zyonse nco caamba. Inzi? Leza mu nguzu Zyakwe
zipati kampatila oyo ukonzya kusandula buntu kuzwa ku ii—
ii sizibi wamu tugwagwa, ku busena bwa baangelo mu Bwami
bwa Leza, mbuli mwana mulombe amusimbi wa Leza. Taba
cimvwisyi. Ba kabwezwamaningi, bakananikwa kapati ku zintu
zya inyika. Kubalama, kulibotezya anyika, nkabela taba ibaluki
kuti oyo muuya mubi, nkabela ncitondezya campa mpati ku
bantu ba buzuba obu, cakulangilila akulibambila. Jesu wakati,
“Cindi zintu ezi zyakutalika kucitika, amuka lungamike mitwe
yanu, lununuko lwanu luya buswena.”

44 Kutali biyo obo, pele Leza waka tondezya zitondezyo
kwiinda kuli Enoki, Wa katondezya zitondezyo kwiinda kuli
Nowa, nkabela inyika yaka ciseka buyo. Pele, buzuba bumwi,
mpaawo kwa kaboola muzuzumo a ndabo. Mpaawo kwa
kaseluka mulilo kuzwa ku julu. Ii lulabo a minzumo yakatalika
kuvuuma. Ayo akali maleele, muli lwawo. Mpawo mvula
yakatalika kuwa.
45 Pele ngaaya maleele mapati. I maleele akali obo Leza mbwa
kajisi mwana Wakwe uusyoma mbwa kabikkidwe mu bwaato
bwa bukwabilizi. Ciindi coonse muzuzumo niwakali kucitika,
mvula yakali kuwa, Nowa wakali kupumuna mu bwaato
antomwe a Leza, bakakanzwa, bakasalidwekale, kukweendela
mu bwaato obo. Cindi mpenzyo nizyakali kuwa, Nowa wakali
kupumuna, mu bukwabilizi; oyowakali kusekwa, waka njidemu
kupumuna.
46 Abo basekwa a kufubaazigwa, sunu, nkaambo muyanda
kupona buumi bulipede cakumaninina ku Mwami Jesu,
tabamvwisyi kuti muli bikkidwe kunsi lya maanza Aakwe
ateeli. Tabamvwisyi kuti mula pumuna cakukwabililwa mbuli
mbo mukonzya kuba, muli oyo Uujisinguzu zyonse, nkabela
taakwe cikonzya kumucisa.
47 I bwaato bwakatalika…maanzi akatalika kusika, nkabela
bantu bakatalika kukwiila a kulila, a koongolola a kulilemeka
bumwi. Mubusena bwa bwaato kukkala awo, bwa kaibuka
mpoonya atala, ciindi coonse, kubweza Nowa a kumu butika
mu mayuwe. Masimpe. Cakali cikwankwani. Leza wakasalazya
inyika yonse, kuzwa ku cibi. Wa kali kuyo talisya imwi mpya. I
zitondezyo a zigambyo kazili bonya Ka tana cicita.
48 Amubone, ku kuzwa, cindi Leza naka vuna ba Israyeli,
abo bakali mu bwaange, kumusanza mu Egepita. Leza katana
tondeka munwe omwe kuli ba Israyeli, cintu citaanzi Nca kacita
cakali kucita citondezyo cigambyakwiinda, kuzibya kuti Wa
kali oyu waka jisinguzu zyonse, kuteeti Wa kacili kupona. I
bapaizi a rabi, abamwi bambi, ba buzuba obo, bakayeeya kuti
Leza taka ciliko pee, mbubonya mbo bacita asunu. Pele Leza
ucili oyo uujisinguzu zyoonse, alimwi Walo ucicita maleele. Lino
bakayeeya kuti Taka ciliko pee. Pele mpoonya akati ka ciindi,
Leza wakaselukila mukwasyi, waansi mubombe wabana Levi,
nkabela wakuzyala mwana, oyo wakali muvuni.
49 Anzila ulya Musa muniini mbwa kabikkidwe mu bwaato
obu. Ni twali jisi ciindi caku njila muli ncico a kucipandulula,
obo mbo baka mutola okuya ku mulonga ulya. Lino awo, akati
ka ntale, a zintuzyonse zimbi, wakacita maleele.
50 Obo Mbwa kayobola Musa, moonya mu ciindi, obo mboba
kayeeyede kuti mazuba oonse aa maleele akalimanide. Pele
bakali ku maswaanino. Ba kali jisi Ijwi. Ba kalaa jisi mafuwa
aa Josefa. Zyalo zyakali kabotu. Ba kali zitondezyo, iiyi, kuti

Leza wakacili kupona a kulela, alimwi wakaliko mu buzuba
obo. Pele kutali biyo obo, pele nekubaboobo, kunze lya Ijwi,
bakali jisi Leza singuzuzyoonse Oyo utakonzyi kukakilwa, Uuli
ngu mbobuca nguwenya, sunu amuya myaaka, Oyo wakaimikila
aakati kabo boonse.
51 Kali amyaka yakukomena ili makumi one, cindi Musa
nakaimvwi munsi lya mulonga…na ku lubazu lwa lukula, Leza
wakaseluka mu ciimo ca Angelo. Lino Leza, Ka tana nyonyoona
Egepita, a kugwisya bana Bakwe a kucinca bubanze boonse, Wa
kalibonya aa nyika a kutuma Baangelo ku bacete a babulide.
Wa kacita zitondezyo a zigambyo. Elyo Wa katondezya Musa
Bulemu Bwakwe. Obo mbwa kali kukonzya kubweza kasamu a
kucita maleele. Obo mbwa kali kukonzya kubikka maanza akwe
mu camba cakwe akwaaponya, ku cinsenda.
52 Ino cakali cinzi? Tu jisi ciindi cakucinca. Tu jisi migwagwa
iiswaangana. Lino Leza mupati uutasanduki Oyo wata kajisi
bucince, Wa kacita zintu ezyo ku maswaanino aa ciindi,
cakainda, nkunji buti Nkwayo cita lino cindi gehena yonse
nibikkidwe cakukalala akuti ciindi camamanino nceeci! Ngu
mbobuca. Ta kakilwi. Uujisiguzu zyonse ulaa kkwanya maleele.
Ni ncobeni. Takwe bulingule…Kuyeeya kuta jatikani kwa
muntu takukonzyi kumvwisisisya zyamaleele. We elede kuboola
mu kukwabana a Uujisinguzu zyonse. Mpawo wamana kucita
booo, ulikwabene a Cigambyociinda. Buumi bwako bulacinca,
kuyeeya kwako kulacinca, mizeezo yako ilacinca. Wa bambwa
bwandeene. Kuciswa kwako kulazimaana. Nguzu zipati zya
Leza zila njila.
53 Musa, ku citeo. Wa kabona a kumvwa Uujisinguzu zyonse,
mpawo wa kabona zyamaleele. Leza taka kkutilide kupa Musa
mulumbewalo, kuunka kumusanza kuyo kambauka, kulikke, ku
bana Egepita, a kukambaukila bana Israyeli. Leza, uujisinguzu
zyonse a Leza simaleele, takali ii—ii Leza ku ciyubununa buyo
ku muntu omwe. Pele Wa kati, “Bweza zitondezyo ezi!” Aleluya!
“Bweza zitondezyo ezi akuyo zitondezya mbabo kumusanza
okuya. Njo oba andinywe.”
54 Kucinca! I maswaanino akaboola; ciindi ca cintucimwi
kucitika. Pele cintu eco kacitana citika, Leza ulapa kucenjezya
Kwakwe. “Ndi cili Jehova. Ndi cipona. Alimwi Ndime
uujisnguzu zyonse. Alimwi Ndime Leza simaleele.”
55 Lino mbwa kaselemukila mu Egepita, wa kabweza kasamu
kakwe a kukasowela ansi, a kuponya janza lyakwe lya kajisi
cinsenda, a kucita zintu ezyo.
56 Mpawo Ndi yanda kuti mubone, ciindi coonse zyamaleele
nizya kacitwa, Saatani lyoonse wakaliko ku kwaakkopela. Lino
wakali kukkopela mu buzuba obo, alimwi ucikkopela mbubonya
asunu. Nokuba kukkopela kwakwe kutondekela biyo ku ciindi
camamanino ca maswaanino.

57 Ba kajisi basondi bamwi bakaindi, kumusanza okuya, ba
mazina aa Janesi a Jambre, abo bakaimikila. Lino bakali
kukonzya kuwaala misako yabo ansi a kwiisandula kuba nzoka,
abumwi bumbi, a kucita biyo mbuli nguwe, mboba kacita. Pele
Leza wakasimpikizya oyo wakali wa Leza. Ba kali kukonzya
kuleta mpenzyo, pele tiiba kakonzya kucita kuponya kwa
Buleza, nkaambo Leza alikke nguu konzya kuponya. Alimwi
bakali kukonzya kuleta zyuute, pele tiiba kakonzya kuzigusya.
Leza wakaimikila mu Nguzu Zyakwe okuya, ku kutondezya
kuti kuponya kwini kwa Buleza kwakali kwamaleele Aakwe, ku
kuzibya oyo Uujisinguzu zyonse ku mugwagwa waku swaanina.
58 Bana Egepita bakali kwiita zyuute, pele zyaka bafumukila
beni. Pele mulanda wa Leza wakali kukonzya kuzigusya.
Nkaambonzi? Bala konzya kukkopela.
59 Twa kayiisigwa kuti, mu mazuba aya akumamanino, kuti
kuyooba cintu nciconya. “Mbuli Janesi a Jambre mboba
kamukazya Musa, mbubonya aba mboba bukazya Bwini;
bantu bakabonwa butongo, kujatikizya lusyomo.” Obo mbo
bayo cita! “Basikainya, basikulisumpula; basikuyanda misaalo
kwiinda Leza; basikujaya zizuminano, batakkutili. Bala ciwa
cabukombi.”
60 Oh, obo buzuba mbo tupona, ku lweendo lwaku swaanina;
ku mamanino aalweendo, mamanino aa bukkalo! Leza ulimu
kucitondezya. Ino mbuzuba bubotu kapati bwa kupona.
61 Leza waka batondezya, a kulisimpikizya Mwini, a kujana
bulemu. Obo Mbwa kaunka kumusanza okuya mu Egepita a
kuuma cisi! Obo Mbwa kagusya ba Israyeli keendela aatala lya
mababa aa sikwaze, a kucita zitondezyo a zigambyo, nkaambo
Ngooyo wesu Uujisiguzu zyonse. Lino Ula cita zyamaleele.
62 Kataninga Ku nyikizya nkalaki zya Farao, Wa kapamusyobo
oonse wa citondezyo. Wa kapa zitondezyo zya kuponya kwa
Buleza. Wa kapa zitondezyo a kusimpikizigwa koonse kwa
nguzu Zyakwe. Obo Mbwa kakonzya kuvuna mwana mupati,
na kujaya mwana mupati. Obo Mbwa kakonzya kunyonyoona,
na nzila Mbwa kakonzya kuvuna buumi. Obo Mbwa kakonzya
kucita maleele. Wa kakonzya kucita zyamaleele. Anzila zuba a
mweezi mbo zyakasanduka kuba mudima! Obo civula mabwe
mbo cakafumpa ansi. Obo lulabo mbo lwakafumpa cisi a kujaya
ng’ombe, azimwi zimbi, mbuli buyo mbo cakacitika mu mazuba
akwa Nowa.
63 Elyo Wa kati, “Ku mazuba akumamanino, mweezi uyo
kakilwa kupa mumuni wakwe, a zuba tali kamweki. Nkabela
liyo sanduka kuba mbuli zisani zyaboya zisiya; kusweka
mbuli bulowa,” cindi lya akusisa busyu bwalyo a koomoka,
lwalyo, akuzwa nkasaala zya madosi aabulowa bwakufwaba.
Leza uyooba aa nyika, Uujisinguzu zyonse, kacita zyamaleele.
Nincozyo. Ula konzya. Ngooyo uujisinguzu zyonse. Amu ciyeeye.

64 Okuya, kumusanza mu Egepita, nzila Mbwa kacita
zitondezyo a zigambyo ezyo, a zintu Nzya kacitide! Ngu
Leza. Taakwe naba omwe ukonzya kubweza busena Bwakwe.
65 Amubone, Leza wakacita maleele Aakwe, nkabela Wa
kapede Farao coolwe. Mpawo Farao waka kakilwa a kukaka
kubweza coolwe cakwe. Kwakanyina cintu caka syeede.
66 Cindi muntu alukaka luse lwa Leza, kuli cintu comwe luzutu
cisyeede, olo ndubeta. Lino, omweenzuma uyandwa, sunu, Leza
katu gwasya, cindi wabona mamanino aa cibalo eci kaboola,
alimwi ikuti na walukaka luse lwaka pegwa kwiinda kuli Jesu
Kristo, Muuya Uusalala, takukabi cintu ciyo syaala citabiyo
lubeta lwa Buleza. Taku konzyi kuba cintu neciba comwe ciyo
syaala.
67 Farao kumalekelo wakabisya cakusotoka buzuba bwakwe
bwa luzyalo mpoonya kwakanyina cintu neciba comwe caka
syeede, nkaambo maswaanino akali afwaafwi. Lino Leza waka
swaanya ciindi.
68 Cindi Lota a Abrahamu, ciindi cimbi, cindi Abrahamu na
keelede kuba mweendelezi wa inyika, lunyungu lwakwe lwa
keelede kusabalangana aa nyika yonse. Wa kajisi Lota mujwa
wakwe antomwe a nguwe, oyo wakali simukowa.
69 Ino ncifwanikiso cibotu sunu ca mbungano, itontola
ya tulengwa yatuncimwa, ku Mbungano ya Leza, muumi,
yakazyalwa ku Muuya ayakapambulwa, yakasalidwe akwiitwa
kuzwa. Bakali kukkala antomwe mu nkwaalale yomwe.
70 Pele kumalekelo cakasika ku ciindi oko Lota nkwa katola
nkamu yakwe mpati a kuselemukila mu Sodoma a Gomora,
oko nkobakali kuyooba basimpuwo, oko nkoba kali kuyo bweza
kusala kwa nyika. Walo Abrahamu waka kkala mu luyando lwa
Leza a kubweza nyika ya kaubaukide. Sarah, mukaintu wakwe
mubotu, a Abrahamu, bakakkala mu cilao cuubaukide, kutegwa
bakonzye kumu belekela Mwami.
71 Leza tasyomezyi zila ya buteteete pe. Uta cinci kweena
Munakristo. Alimwi uta cinci Mulumbe mu kweena, ku
kubaambila, kuti, “Zintuzyonse ziyooba kabotu. Taakwe cintu
ciyo kunyonganya. Taakwe cintu ciyo cita. Kunyina masukusyo
na cili conse.” Eco cili lubide.
72 Mbuli sikuyabila mbwakati, “Sa Nde elede kutolwa Kujulu
mu nzila nteteete, kakuli bamwi bakalwanina kujana zilumbo a
kwiinda mu maziba aazwide malowa manji?” Peepe, munene.
73 Leza tasyomezyi buteteete a zyoolwe. Pele Ula syomezya
luzyalo, ku kakatila mu ciindi coonse. Nku luzyalo nko tulanga.
74 Abrahamu wakasala nzila ya Leza. Wa kakkala atala lya
mulundu, nekubakuti kwakanyina bwizu bunji bwa ng’ombe
zyakwe. Pele, Lota, cikozyanyo ca inyika yakawa, mbungano eyo
itasyomi muli zyamaleele. Mpawo kumalekelo cakasika mane

zintu ezyo zyaka wuumukila kuli Leza, kusikila kwa kacita
kusika maswaanino, kwa kacita kuba ciindi, nkambo Abrahamu
wakali sikukona nyika.
75 O Leza, nkaambonzi Banakristo ncoba takonzyi kubona?
“Balacoolwe abo banjoloma mu myoyo; bayo mubona Leza.
Balacoolwe abo babombe; bayo ikona nyika.” I maswaanino
a ciindi ali afwaafwi; Taata wesu kutondezya kuti tuli ku
ciindi camamanino. Mwabona? Simaleele, uugambyokwiinda,
Uujisinguzu zyonse kacita zyamaleele. Amu Mu lange.
76 Mbuli kuciindi ca Abrahamu, kakutanaba buyo ciindi
camamanino, amulange caka citika mu inyika, kumusanza mu
Sodoma, mu munzi mupati.
77 Abrahamu wakali kukkala mu tente, oyo wakali sikukona
zintu zyoonse, wakali kukkala mu tente. Aboobo ta cigambyi
sikuyabila nca kakonzya kuti, “Ii tente na kaanda kaniini,
nkaambonzi Nce elede kupengaana?” Nduwe sikukona wa zintu
zyoonse, ikuti na uli muli Kristo. Leza waka Mu pa nyika,
alimwi Walo Mwaami. Lino tuli muli Nguwe, baswaana ba
zintu zyoonse, uujisinguzu zyonse, simaleele, a ku ciindi ca
maswaanino.
78 Amulange kabotu eno, mbuli mbo tuzumanana kunjila muli
ceeci. Amulangilile obo Leza mbwa kacita kakutanaba buyo
ciindi camamanino.
79 Lota, kumusanza mu Sodoma. Lupilingano lwakali
kuya buvula. Bamaalumi bakabede basikulalana mulicabo,
kupilingana, kucinca nzila ya bupange bwabuntu kuba munzila
zya lupilingano.
80 Amulange inyika asunu. I cintu coonse cili mukuba bubanze
bwaka pilingana. A masena mapati, oko bantu nko baunka
kuyoiya bukombi, mu zikolo zipati. Kwalo Nda kacaambaula
aku cizyiba, oko baalumi nkoba tazumizigwi kukwata banakazi,
pele cila yoosya kapati. A nzilamu zikolo sunu,mumambungano
aya abusyaasunu okuya, obo eci cintu cipati! Bamaalumi
bakanywa a kufweba, akubusya busya bwaalumi, mpawo
kulalauka basimbi baniini abumwi bumbi, akutalika kunjila
mu bwana bwabo, kusikila nzila iini ya buumi bwabo ya
kapilingana. Leza waka baaba ku lunyonyooko. A maumi abo
aka sanganisigwa kusikila tabali baalumi a banakazi mbuli
bantu beni. Dyabulosi waka bajata loko.
81 Amulange ku maswaanino okuya ku Sodoma a Gomora.
Amulange ku maswaanino aku mazuba akwa Nowa, kukwata
a kupa mu lukwatano. Sa mwacibona cikwankwani? Ncinzi
cakacitika? Ku ciindi nciconya, Leza waka jisi musinsimi aa
nyika.
82 Kakutanaba ciindi camamanino…Nceeci we. Amuswiilile!
Lyoonse, kakutanaba ciindi camamanino, cindi Saatani
aangulula basikulikozyanisya bakwe, Leza utuma basinsimi

Bakwe. Alimwi twa kaambilwa mu Bbaibbele, kuti, “Ku buzuba
bwamamanino baalumi banu baniini bayo bona zilengaano,
alimwi aa babelesi Bangu basimbi a basankwa.”

Basinsimi bayo libonya alubo aa nyika. Basikubona
zilengaano bayo libonya aa nyika, ku ciindi camamanino.
Tuli waano. Tuli ku maswaanino. Ca kasinsimwa kwiinda
ku basinsimi boonse basalala, muciindi ca bukkalo, a
kwaambwa kumbele kwiinda ku Ijwi lya Leza lisetekene.
I ciindi camamanino: obo Mwami mbwakali kuyo cita, obo
zilongezyo Zyakwe mbo ziyooba, a ceeco dyabulosi ncaya kucita
mu mazuba ayo, a ciyo citika, kuciindi camamanino.
83 Busalali bwa Leza tabu konzyi kwiiminina bubi bwa inyika.
PeleWalo kataninga ku buleta kumaswaanino,Utumakumweka
kusubila kwakucenjezya. Kutali ceeco luzutu, pele Leza katana
kunyonyoona Sodoma a Gomora, Wa katuma akwalo Baangelo
ku nyika, abo bakalisanganya akati ka bantu.
84 Alimwi kakutanaba ciindi camamanino, Leza
wakasyomezya kuti Uyo tuma Baangelo. Lino tula babona.
Bali mukuboola a Milumbe ya Leza Singuzuzyonse. I ciindi ca
maswaanino! Buyo mvwiki zyotatwe zyainda, kubona Umwi
oyo singuzu kaimvwi awo, Oyo wakaimikila kuzwa ciindi ni
Nda kali mulombemuniini, a kwaambaula. Nseli sikwiindilizya;
nywebo mulizi obo. Pele nkuzulizya Magwalo.
85 Ndi yeeya kuti eyi mbungano yeelede kubuziba Bwini,
a citondezyo awo mpo tubede; kutegwa mutakabi batolo;
kutegwa muka pakamane mu kubeleka; kuti kwiimpana kuya
kubambwa, nkabela muyo enda mbuli baalumi a banakazi beni
banaleza, myoyo yanu kiibikkidwe kuli Kristo. Lino muta langi
mu zintu ezi zyabubeji izya nyika, nkaambo nzya dyabulosi;
konse oku kuzwangana a lumamba, a nzwango akwiimpana.
Amu cenguluke kuzwa kuli mbabo. Tuli ku mamanino. Elyo,
amuyeeye, ndiza tamuno jisi a mvwiki imbi ya kucicita. Ta ndizi.
Alikke Leza nguuzyi. Tuli kumamanino ano.

Kwakali Nowa, mu ciindi cakwe.
Mbaabo iba Israyeli, mu ciindi cabo.

86 Ngooyu Abrahamu, ku maswaanino atobela, akati (i—i
inyika) kunyama a cigambyociinda. Baangelo bakaseluka. Ba
kaboneka mbuli bantu. Bulemu! Elyo wakaimikila munsi lya
Abrahamu, musinsimi, a kumwaambila kuti, “Abrahamu, Leza
uyo cita cigambyociinda. Kutandila ciindi eci, mwaka utobela,
kweendelana ku buumi, Ndiyo muswaya. Mukaintu wako, wa
myaka ili mwaanda yakukomena, nkabela uyo zyala mwana. Njo
kutondezya nguzu Zyangu, kuponya kwa Buleza. Njo kucinca,
aku kusandula kuba mwaalumi mukubusyi alubo. Alimwi
Njo mucinca Sarah, a kumubamba kuba muntu wandeene.”
Uyo kucita kuba mwanakazi mukubusyi. “Ndime simaleele.
Ndime uujisinguzu zyonse. Ndila zicita zyamaleele. Ameni.

Njo kutondezya nguzu Zyangu. Abrahamu, tuli ku ciindi ca
maswaanino. I myuuya mibi ili kulaale kumusanza mu Sodoma.
Iiyi. Ili mukubeleka akati ka inyika kumusanza okuya.”
87 Ili mukubeleka okuno asunu. Kusekelezya, a bweebesi,
a kudana kwa luuni, a zintu ezi zyoonse zyatombe kuma
redio, amatelezhivioni, aalo atabambululwi kabotu na cili
conse. A kupilingana, ziindizimwi,Makanimabotu, kubamakani
aabuleya. I inyika yoonse yaba ipilingene. Pele ciindi nciconya
inyika niyaba ipilingane, basyomi balasanduka, ku Mwami
a Nguzu zya Leza, kwiinda ku kubeleka a kulibonya kwa
Uujisinguzu zyonse. Obo Leza, mu luse Lwakwe,mbwa tondezya
zintu ezi!
88 Kati, “Abrahamu,” kuciindi oyu musinsimi naka kkede
kunsi lya tente lyakwe, mudaala, kutala mu nyika itazyali.
Ncinzi nca kalibilika? Ii tente, na kaanda kaniini, inzi, tii
cakabamba lwandaano luli loonse kuli nguwe. Wa kali sikukona
wa coonse caco. Zintuzyonse zyakali kuzulilwa kuli nguwe,
alimwi wa kali cizi.
89 Mbubonya musyomi mbwa ziba asunu. Ino tulibilika nzi ku
zintu ezi zyanyika? Nke kaambo Nce kailesya miswaangano,
cainoino, Nse kali kuyanda ku bwezelela mulumbo kuzwa ku
bantu. Ta ndikwe makani eco bantu nco baamba, Ndi syoma
kuti Leza mupati loko kukwaabila zintu zyoonse Nzya bulide.
Iiyi, munene. Inga ndasala kulya tubbisiketi twa soda a kunywa
maanzi kuzwa ku kalonga, a kukambauka Makanimabotu,
kwiinda kuba a zintu zibotu zya inyika, takukwe makani, ikuti
na twa zijana akuli tuula tobeni mu maanza Aakwe, a kulangila
Uujisinguzu zyonse. Mbo mbubo.
90 Amulangilile awo mpo cibede. Lino tula Mu bona mbuli
Mbwa tobela, mbuli Abrahamu kakkede kunsi lya tente lyakwe,
nkabela aba Baangelo bakalibonya kuli nguwe.
91 Ba kazumanana kuselemukila mu Sodoma a Gomora.
Mpawo tu jana kuti Leza, mu buzuba obo, wakacita maleele.
Wa kaunsya mulilo kuzwa ku milengalenga a kufumpa muunzi,
a kusalazya nyika, akwiipa Abrahamu yoonse. Lino mukaintu
wa Lota wakasanduka kuba ndomba lya munyo, nkaambo
waa kacebuka, akuba mbuli ciibalusyo ca sampu; oyo wakali
mulindu mulemu akati ka bukkale bwa muunzi, bwa Gomora
a Sodoma. Mpawo makkuti oonse aka fumpwa, cindi Leza
nakacita zyamaleele kubelesya mulilo a sulufa wakazwa ku julu.
92 Ino nciindi cibotuloko! Ino nciindi cipati ca kupona! Leza,
mukuba uujisinguzu zyonse Mwini! Mpaawo kwa kaboola
maswaanino alubo. (Ndi yeeya kuti Nda syanikizigwa kuciindi,
nde elede kubinda.) Mpaawo kwaboola Uujisinguzu zyonse,
Busyu alimwi.
93 Kwakali mulombwana wakaulikidwe kuti Ahabu,
wakakwete musimbi wakaulikidwe kuti Jezebele. Oyo, wakali

musyomi ku matalikilo, Ahabu, wakazyalwa kali mu Juda,
wakapalulwa buzuba bwalusele, kweendelana ku mulao.
Alimwi waka komezegwa mu ng’anda ya bukombi, ku kusyoma
Jehova, pele yakayandana muntu umwi simituni wakajisi meso
maniini akali kubilauka. Nconzyo.
94 Lino, asunu, bantu Banakristo babotu bakawida kunsi lya
koongelezegwa kwa bufuba a bweebesi buli obo, nkaambo oyo
moyo tee wakakkalikidemuli Kristo Jesu. Iiyi. Inombuzubambo
tuponamo, ino nciindi, zikwankwani kazilanga awa ku meso.
95 Pele, mpawo, kakutanaba buyo obo Leza waka leta
kazekelo, ku tondezya oyo wakali Leza, mpaawo kwakasika
ciindi nikwa kasika musinsimi mu nyika, wa zina lya Eliya,
oyo wakananikidwe a mulumbe wa Leza. Mpawo wa kacita
zyamaleele akutondezya kuti ulya Uujisinguzu zyonse wakacili
simaleele. I musinsimi wakaimikila abusena awo a kujala
majulu, kuti tii yakawa mvula mu mazuba aa mulimo wakwe.
Kumane wa kaleta mvula aansi kuzwa ku majulu a kwiipa
nyika. Linoo Baangelo bakalibonya aa cilao, aleluya, kamujika
cinkwa camapopwe eco caka mubamba mazuba ali makumi one,
kacipona, kuciindi nakali omuya mu nkanda antomwe a Leza.
96 Baangelo balibonya mu ciindi camamanino. Basinsimi
boonse a zikwankwani zitondeka nkuko, ku buzuba buno,
kuti baangelo bayo libonya, basinsimi bayo buka, zitondezyo
a zigambyo. Ikuti na Leza wakacita eco ku maswaanino ayo
maniini kaindi kuya, ino Uyo cita nzi eno cindi gehena yoonse
noijulidwe? Julu lyoonse liyo julwa, baangelo kabalibonya,
zitondezyo a zigambyo aa nyika. I zilikosyanisyo zila buka. Leza
katondezya ceeco ciluleme a cilubide. Ameni.
97 Oh, Ndila Mu yanda! Ndili masimpe mula cita, anywebo.
Ta ndaambi ku moongolweda, pele kulapya mu buntu bwangu,
kuyeeya, obo mu buzuba obuno…
98 Katana buyo Ku bavuna, Wa kacita misyobo yoonse ya
zitondezyo a zigambyo. Ba katuma nkamu ya bantu kutala
okuya, kuyo tola musinsimi oyu cakusungilizya. Wa kati, “Ikuti
na Ndili muntu wa Leza, auloke mulilo kuzwa ku julu.”
99 Amulange obo mulilo mbo wakazwa ciindi conse. Amulange
obo basinsimi mbo bakasika ciindi conse. Amulange obo
zyamaleele mbo zyakacita ciindi conse. Amulangilile obo Leza
mbwa lisimpikizya Mwini mu kuponya a inguzu ciindi aciindi,
nkoonya kuciindi cipati cakubambila muzeezo, citana citikide;
nkoonya kuciindi cipati cakubambila muzeezo, ku maswaanino,
kucinca mu bubanze, kucinca mu ciindi.
100 Lino, ku zibalo zisyoonto zya kujalila, amulangilile aniini.
Tula unka eno ku i—i maswaanino mapati aabusanu, amwi
ku maswaanino malemu, nkaambo abusanu ngu faivi, J-
e-s-u. Ameni. Kwakali cindi cakasika imubuzyo wa cibi
niwa kaingulwa. Kuli ciindi cisika awo simaleele naelede

kuliyubununa cabuzule Mwini kuti amvugwa. Kuyo boola ciindi
myoyo ya bantu noya kuyandika kucincwa, nkaambo milao a
babetesi, abamwi bambi, taba konzyi kucicita. I bulowa bwa
bacende a mpongo tii bwaka konzya kwicigwisya.
101 Mpawo kakutanaba buyo kusika kwa maswaanino ayo, kwa
kaboola dyabulosi akati ka bakambausi, kabati, “I mazuba aa
maleele akamana. Takukwe cintu cili boobo.”
102 Lino, ciindi eco nciconya, Leza wakatuma Baangelo ku
nyika. Kwakali mudaala kunselelo okuya oyo waka jisi ng’anda
mu ncililano, wa zina lya Zakariya. Wa kali kupaila. Buzuba
bumwi kuciindi nakali aa cipaililo, kayumba tununkilizyo
twakwe, kabamba nkombelezyo zya bantu, mpaawo kwa
kalibonya ku lubazu lwakwe lwalulyo, Angelo mupati,
katondezya kuti ciindi ca maswaanino cakali afwaafwi. Wa
kamwaambila kuti uyo zyala mulombe, kuzwa ku mukaintu
wakwe, oyo wakacembeede maningi loko. Lino zina lyakwe liyo
tegwa John.
103 Johane wakayutuka, kataminina zyamaleele. Johane wakali
musinsimi. I Bbaibbele lyakaamba Jesu wakaamba, Mwini kuti,
“Taakwe muntu waka zyalwa aa nyika wakali mbuli nguwe,”
mane ku ciindi eco. Aleluya! Nkaambonzi? Wa kali musinsimi,
mupati maningi wakaliko kusikila ku ciindi eco. Nkaambo, aya
akali maswaanino mapati loko ayo Leza nga kasola kubamba
ku dyabulosi, cindi tuzila twabo twa kakaingana, elyo okuya Wa
kali kuyo musamununa a kumubbida zintuzyonse nzya kajisi.
Aleluya! Johane wakali musinsimi.
104 Gabriyeli wakali Angelo okuya, kalibonya ku maswaanino
a ciindi. Bulemu kuli Leza! Kutandila myaka ili makumi
otatwe ayotatwe kacitana citika, Leza wakatalika mu ciindi
cinji, ku baambila kumbele kuti ciindi ca maswaanino cakali
afwaafwi. Batasyomi bakaindila kubija, aku cuubausya,
aku cikwankwanina, akusola kucisupuka. Elyo, kumalekelo,
bakajaya umwi aumwi ngo bakatuma, a zintu. Pele Leza
wakazumanana mu zyamaleele, mbubonya buyo, nkambo Ngu
oyo uujisinguzu zyonse. We elede kucita. Ngu Leza.
105 Amulenge cacitika eno, mbuli mbo sumpukila mu—mu
kuzibya oku kupya awa. Mbuli mbo tu boola, tula mubona
Johane kaboola ku mulonga, kakambauka. Wa kaamba
kujatikizya Umwi oyo wakali kuboola, kuti ngu singuzu
maningi kwiinda nguwe; kutalika kukambauka. Kumane
boobo, mpaawo kwakalibonya kutali umbi caita Uujisinguzu
zyonse, kavungaidwe mu cikama ciniini camubili. Leza Jehova
Mupati wakaliyubununa Mwini muMwanaWakwe, Kristo Jesu.
I Uujisinguzu zyonse wakaba mu mubili wabuntu a kukkala
akati kesu, wakeenda akati kesu. Aleluya!
106 Mbuli Mbwa keenda aa Lwizi lwa Galilaya, busiku bumwi,
kalede kulaale, bwaato buniini bwakaindi kabutontaikwa

koonse, Wa kalilemeka mbuli kuti Ta kali kubikkila maanu
akwalo. Wa kali katede. Pele kwakasika ciindi ca maswaanino;
cintucimwi cakeelede kucitika. Kabikka tende Lyakwe aa
moombe wa bwaato, a kulungumana a kuti, “Luumuno. Ka
luciliko.” Nda mwaambila, nguonya Mulengi wa majulu a
nyika wakalede mu bwaato obuya, a bulenge bwa kacita ku
Mu swiilila. Cindi Uujisinguzu zyonse akanana, zyamaleele
zilacitika. Ameni.
107 Sicinsendawakazwide cinsenda, kaunka kuli Nguwe buzuba
bumwi, wakati, “Mwami, Ula konzya ikuti na Ula yanda, konzya
kundi salazya.”
108 Wa ka mu guma, kati, “Nda yanda. Ko salala.” Elyo cindi
oyoUujisinguzu zyonse akanana, zyamaleele zilacitika. Aleluya!
Cinsenda cakwe caka zimaana, mbuli zuba kalyuuluka kuzwa
kunze lya makumbi. Masimpe. Uujisinguzu zyonse ulakanana.
109 Wa kasyomezya, mu mazuba aya akumamanino, kuti Uyo
kanana alubo. Cindi Uujisinguzu zyonse akanana, zyamaleele
zilacitika. Iiyi, munene.
110 Amubone. Wa kabaponya balwazi. Wa kababusya bafu. Wa
kaajula meso aa boofu. Ino cakali cinzi? Kutondezya ku bantu
kuti maswaanino akaliko okuya. “Ndi jisi Nguzu zya kulazika
buumi Bwangu. Ndi jisi Nguzu zya kububusya alubo. Taakwe
muntu kubunyanzya kuzwa kuli Ndime.”
111 Buzuba bumwi, muli Johane 17, Wa kalungumana a kuti,
“Taata, oora lyasika.” Aleluya! “I maswaanino ali waano. Zintu
zyoonse zyamana lino. Zintu zyoonse zili mukulibambila. Ciindi
cipati cakupanga muzeezo casika. I inyika ya cenjesegwa. Nda
kabananika aba baapostolo, nkabela bakacita zitondezyo a
zigambyo. Twa kainda mu nyika. Twa kainda koonse akoonse.
I ciindi cili waano. I ciindi casika.”
112 Mukwesu, mbuli mukambausi wa Makanimabotu cifumo
cino, Nda syoma kuti Muuya Uusalala, ulakanana kwiinda mu
milomo iifwika sunu, ya bakutausi bananikidwe, abo bakanana,
“I ciindi casika.” Ciindi cili waano, a Uujisinguzu zyonse
ulaingula. Zyamaleele zili mukucitika; zyeelede kucita; tuli ku
maswaanino.
113 Alimwi, okuya, cindi Na kacita zyoonse zyamaleele, kuciindi
oyo Uujisinguzu zyonse, Leza naka yubululwa mu mubili.
114 “Koamba ijwi, Mwami, nkabela mulanda wangu uyo ponya.
Mulandawangu uyooba…Uyo pona.”Wa kalizi. Oyomusunguli
muna Roma wakalizi. Wa kali muntu waka jisi bwami, kuti
wa kalizi kuti kufumbwa cakali kunsi lyakwe caka jisi…
Kufumbwa nca kaamba, ba keelede kucicita. Wa kati, “Nda
amba ku muntu oyu kuti, ‘Boola,’ nkabela ulboola. A muntu oyo
kuti, ‘Koya,’ ula unka.” Kati, “Ndili muntu ujisi bwami. Alimwi
zintuzyonse zili kunsi lya bwami bwangu zila ndiswiilila.
Alimwi, Mwami, Ta ndeeleli kuti Uboole mu ng’anda yangu.

Koamba buyo ijwi.” Aleluya! Wa kalizi, kuti wakali oyo
Uujisinguzu zyonse. Wa kalizi kuti cindi Uujisinguzu zyonse
naka kanana, zyamaleele zyakeelede kucitika. Oh, ma!
115 Mpaawo Wa kaimikila ku cuumbwe ca Lazaro, kalila, mbuli
muntu mu mubili wakwe. Marta wakati, “Mwami, ikuti Yebo
nokaliko buya, mukwesu nata kafwa. Pele nekuba lino, yebo
Uujisinguzu zyonse, koamba! Kufumbwa cintu Nco kumbila
Leza, Leza uyo cicita. Kufumbwa Nco wamba, Uyo cicita.” Awo,
Wa kaya ku cuumbwe.
116 Uujisinguzu zyonse, katondezegwa awa akati kesu, kapona
a ndiswe. “Leza, muli Kristo, kayanzanya inyika kuli Lwakwe.”
MpaawaWa kapona a ndiswe, Leza kalitondezyaMwini kwiinda
mu Mwana Wakwe, Kristo Jesu kuti, Wa kali oyo Uujisinguzu
zyonse a simaleele.
117 Lino ikuti na Ngumbobuca nguwenya, sunu, amuyamyaaka,
alimwi Wa kati, “Nse kamusiyi. Nse kamu lekelezyi. Njo oba
andinywe nokuba ku mamanino aa inyika,” mbobuti mbo
tukonzya kulangila cintu cimbi cili coonse pele, cindiNa kanana,
kuti zyamalele zicitike? Mbobuti mbo tukonzya kulangila cintu
cimbi cili coonse?
118 Aboobo ngooyu Wa unka, kunselelo ku cuumbwe, koomoka.
Elyo mpawo oyo Uujisinguzu zyonse waka libunganya antomwe
Mwini, nkabela Wa kanana. “Lazaro, ko buka!” Lino muntu
waka bolede kale; mpemo yakwe yakali lokede kuzwa ku
busyu bwakwe, mu mazuba one. I tuuka twa lukanda twaka
talikide kuba. Kubola kwakaziba Simalela wako. Aleluya! Wa
kajosya buumi bwa muntu oyu wakafwide. Alimwi muntu waka
fwide lumwi, wakaimikila ku matende akwe a kupona alubo. I
zyamaleele!
119 “Ndime bubuke a Buumi,” mbwaamba Leza. “Oyo usyoma
muli Ndime, nekubakuti wakali fwide, kwalo uyo pona. Alimwi
kufumbwa oyo uupona a kusyoma muli Ndime ta kafwi.”
120 Koamba, Oujisinguzu zyonse! Zyamaleele ziyo citika.
Alimwi lyoonse Ula cicita ku maswaanino. Kwalo tuli ku
maswaanino. Amu kapakamane cindi mwaa kubona zintu ezi
kazicitika. Tuli ku ciindi camamanino.
121 Uujisinguzu zyonse wakanana, a muntu uufwide, mufu,
wakapona alimwi; wakaimikila ku matende akwe, a kuunka ku
cipobwe kuyoolya cilalilo a Nguwe. Oh, ma! Ncinzi cakacitika?
122 Buzuba bumwi bwabulemu! Toonse notwa kafwide
lumwi mu cibi a milandu; Uujisinguzu zyonse waakanana.
Twa kali kuunka ku gehena, nkabela Uujisinguzu zyonse
waakanana. Twa kabusigwa kuzwa ku gehena, kuya ku Bulemu,
mpawo buzubabumwi tuyo lya Cilalilo ca cipobwe ku buzuba
bwamamanino. Uujisinguzu zyonse akanana. Ijwi lya Leza ngu
singuzuzyoonse. Tula Li syoma, a kubusigwa kuzwa ku lufu
kuya ku Buumi.



MASWAANINO AA CIINDI 19

123 “Oyo uumvwa Majwi Angu a kusyoma muli Ndime,
nekubakuti wakali fwide, kwalo uyo pona. Kufumbwa oyo
uupona a kusyoma muli Ndime ta kafwi.” Uujisinguzu zyonse!
124 Tuli mbuli Nowa, kayaka bwaato. Zyamaleele ziyo citika
buzuba bumwi cindi Kukwempwa kwaakusika a Jesu aakusika.
Tuli ku maswaanino eno. Cindi mwabona zintu ezi kazicitika,
amu lungumanye masyu anu, lununuko lwanu luya buswena.
Uujisinguzu zyonse akanana mpawo zyamaleele zilacitwa.
125 Kati, “Tuli ku maswaanino, Taata. Nde elede kutondezya
kuti Yebo Nduweni.” Kumane Wa kababusya bafu. Wa
kabaponya baciswa.
126 Cindi oora nilyaka Mu sikila kuunka kumalekelo, Wa
kaya ku ciingano cabubombe mpawo wakagagailwa alya,
wakatabika. Ta kali waku Julu; Wa akakwa ku Julu. Wa akakwa
ku nyika. Bantu nibakamana kubona zitondezyo a zigambyo
Nzya kacita, baka Mu fubaazya aku Mu sabula; eyi inyika
mbyaabi ya zibi itayandi bunaleza. Pele cindi lubeta nilwa
kamusumpula, sumpula bwaato, lubeta lwa maanzi; mbubonya
Jesu mbwa kacita, a lubeta lwa Leza lwakatilwa aali Nguwe. Wa
kafwa mu busena bwesu, nkabela waka sumpulwa.
127 A musyomi ulakkala muli Nguwe, mbuli Nowa mu bwaato.
Lekela lubeta kufumpa, ino cibamba lwandaano nzi? Masimpe.
Inzi? Inzi? Alwalo lufu lwini talukwe zisinkila, talukwe macise.
“O lufu, luli kuli lumoola lwako? Ocuumbwe, kulaali kuzunda
kwako?” Ta cindi yoosyi kwiinda mu namaumbwe. Nda konzya
koongolola kulumbaizya Leza, nkambo Ndi lizi, a muumi muli
Nguwe kwalyoonse. Nincobeni.
128 Uujisinguzu zyonse wa akanana. Wa akanana ku moyo
wangu. Wa akanana ku moyo wako, zyamaleele zyaka citwa.
Ciindicimwi wakali sizibi muniini mukandu, ndiza i…mbuli
mbo kacita, mukolwi, na sikufweba misanga yatombwe, na
sikuzuza kuyaku zizyano a kulilemeka bumwi mbuli obo.
Uujisinguzu zyonse waakanana, nkabela waka Li tambula,
elyo zyamaleele zyaka citwa; akukucinca kuzwa ku lufu
kuyaku Buumi, a kusiya zibi zyako!…?…Uujisinguzu zyonse
waakanana, nkabela zyamaleele zyaka citwa. Nincobeni.
129 Kuli bantu bakkede mu cikombelo eci, cifumo cino, myaka
misyoonto yakainda bakalaangidwe ku kkulenge, kabafwa.
Kuli baabo bakkede awa, abo bakali kusunkuta a balema, a
batyokede a bayuminide mibili. Mpawo Uujisinguzu zyonse
waakanana, mpawo zyamaleele zyaka citwa. Nincobeni.
Masimpe. Ino ncitondezyo nzi? Tuli ku maswaanino. Tuli
kuciindi cipati cakupanga muzeezo lino. Tu tandila kunjila mu
Mileniamu.
130 Lino amulangilile, twa katanta. Elyo cindi niba kacita,
cindi nibaka Mu tandabika akati ka majulu a nyika, Julu tiilya
kakonzya kuMu tambula, cibi ca inyika cakali lede ali Nguwe. A

inyika yakaMu kaka, mbuli Mwaami wabo. Kwakanyina busena
bwaka siilidwe Nguwe kufwida. Ta kakonzya kusika ku Julu,
nkambo Wa kajisi zibi zya inyika ali Nguwe. Wa kasulaikwa a
kusampaulwa, a kuswidwamate, a kukakwa akutantamukwa ku
nyika. Pele Wa kaimikila akati ka majulu a nyika, a kubamba
nzila yaku zabukila. Lino mwaalumi a mwanakazi oonse oyo
uyanda, inga waboola kwiinda mu bulowa obo bukunka kuzwa
ku lubazu Lwakwe, kuya ku Bulemu. Uujisinguzu zyonse!
131 Ncinzi cakacitika? Zitondezyo a zigambyo zyaka citika.
Ncinzi cakacitika? I mweezi wakatalika kulila. I zuba lya kajala
meso alyo a kutalika koomoka. Nkabela lya kanjila mu kufwaba
kupati, kusikila lyaka jisi kugwenauka kwa cibbutumuko,
akusanduka kuba mbuli bulowa busweka. Masimpe, lya kacita.
Cindi nizya kabona Mulengi wa majulu a nyika, kuti waakakwa
ku nyika. A, cibi cinji loko, Ta kakonzya kunjila ku Julu; a
kufwa mbuli Sikwiimaakati ka Leza a muntu, kwiimikila akati
ka majulu a nyika.
132 I zuba tiilya kakonzya ku cizunda, kati, “Nse kamweki
limbi,” aboobo lyaka zumanana kubbila. I nyenyeezi zyakati,
“Nse konzyi kulanga ali ceeci.” Inzya. I nyika yakati, “Nse
konzyi ku ciiminina,” nkabela yaka jisi kunyongana kuyeeya,
a kubbya myaala kuzwa mu nyika. I zyamaleele zyaka citika!
Cakali ciindi cakucinca, akali magolelo aa lweendo, cibi cakali
lelede, kusikila ku ciingano, pele cibi caka bbadelelwa okuya.
Oh, ma! Lino nyika yaka zungaana canguzu loko mane ya
kawaala mabwe kuzwa ku bulongo bwayo, akulengelela mu
zilundu. Akwalo kuzungaana canguzu lokomane bafu bakabuka
kuzwa mu zyuumbwe. Ambaula kunyongana kuyeeya! Lino
zuba lya katalika kugwenauka mu cibbutumuko, nkabela lya
kazima. Zyamaleele zya kacitika! Aleluya! Lyoonse zilacita ku
maswaanino.
133 Amulange cakacitika kuli ceeco, alimwi oko kwakali
kulibambila ceeci buyo. Zya kazima mu makkalo aa musinze,
myaka iili myaanda iili kkumi ayosanwe. (Ni twali jisi ciindi,
pele tuli syanikizidwe. Ndi yanda kukotoka aa twelufu.) Lino
amubone, kuti, kuboola kwiinda omuya a makkalo aamusinze.
Ni twali jisi ciindi cakunjila mu ciindi, kuli cakacitika mu
ciindi ca Wesley a Luther, eco ciindi cabusikisi, kuti kwakasika
kucinca, cindi mbungano niya kalubulwa kuzwa ku musinze
aka letwa mu mumuni mubotuloko wa Makanimabotu alubo.
Zitondezyo a zigambyo! O Leza, taakwe muntu wakaimikila,
a kuponesegwa kwa Buleza a zitondezyo a zigambyo zyaka
citika. Alimwi cakali akati ka cituuzyo a Kuboola Kwabili, lino
mulange cakacitika kaindi. Cindi John Wesley naka kambauka
Makanimabotu, wa katandwa kuzwa ku mambungano a zintu,
kusikila bantu bakawida aa cibuye, elyo baka tila maanzi ku
masyu abo. Tii bakazi eelyo lyakali penzi kuli mbabo, kuwizuka
kunsi lya Nguzu zya Muuya Uusalala. Zitondezyo, a zigambyo, a

maleele, a kuponesegwa, zyaka citika.
134 Lino, mukwesu, mucizi, swiilila. Ncinzi cicitika lino? Tuli
ku ciindi camamanino. Tuya mu Mileniamu; janza lyoonse
litondeka nzila eyo. I nkoloko yakaindi ileenda, kutandila
maminiti obilo mane akatikamasiku. Uujisinguzu zyonse
ula kanana. Baangelo bali mukubonekela. Basinsimi bali
mukuboola. Basinsimi bali mukusinsima. Zilengaano zili muku
tilwa aa bantu baku buzuba obuno. I Makanimabotu ali muku
kambaukwa. I baciswa bali mukubusigwa. I boofu balabona.
I basinkematwi balamvwa. I madaimona ali mukukalala.
Basikulikozyanisya, Janesi a Jambre, nkobali eno. Pele,
Uujisinguzu zyonse ulakanana. Aleluya! Tuli mu buzuba
bwa mamanino. Tuli ku maswaanino.
135 “Myoyo ya bantu ili mukuwizuka nkambo ka buyoofu;
kuzingwa akulibilika kwa ciindi; mafwabi akati ka masi.” I
nyika iya bulibilika loko mane ili mukubbotola mizuzumo
yanyika koonse. Jesu wakati ciyooba mu nzila eyo. Kuyooba
mizuzumo yanyika mu masena ansininsini. Ino ndipenzi nzi? I
nyika ilizi kuti ili nyonyookede. Ula libilika. I inyika ila libilika.
136 Pele Mbungano ili tantide Makanimabotu. Eyo nje nzila
a bukwabilizi. “Oyo uboola kuli Ndime, Nse kamu tandi pe.”
Aleluya! “Muntu atazyalwa ku maanzi a Muuya, ta kanjili mu
Bwami.” Mu Bwami, ujisi caando ca Leza cakuzumizya, Muuya
Uusalala mu moyo wako. Lekela mayuwe aende kufumbwa
nkwa yanda. I ziindi zili mukubija loko. Uujisinguzu zyonse
uli mukubuka. I basikulikozyanisya basola kulilemeka mbuli
Nguwo. A misyobo yoonse ya zintu, bali mukusola kucita ceeci.
137 Lino Bbaibbele lyakati, oyo sikulikozyanisya mupati
wamalekelo uyo buka kutala okuya a kukkala aa zilundu zili
ciloba. Uyo sama musyini wabutatu. lino uya kupa nguzu,
alimwi wakali jisi nguzu, cakuti wakali kukonzya kucitya
mulilo kuloka kuzwa ku julu, mu busyu bwa bantu. Uyo cita
zyoonse ezyo, zyoonse ezyo mu buzuba bwamamanino.
138 A nzila mbo baya kwiimikila a kulikozyanisya ku bantu,
kukotamina balende aabafu, azyonse, aku kumba mafuwa
azyonse. Pele, kucindi noba kumba mafuwa aku kotamina
malende, Uujisinguzu zyonse uno kanana nkabela zyamaleele
zini citika. Ba lati, “Ni nkamu ya bufuba.”
139 Pele Mbungano ili mukukomena, lubukulusyo lupati lwa
kuponya luli koonse ku cisi. Zitondezyo a zigambyo kaziyabuya
koonse. Baangelo bali mukulibonya ku bantu. Zitondezyo a
zigambyo nkozili. Ino ncinzi, omweenzuma? Tuli ku ciindi
camamanino. Tuli ku maswaanino. “Amu kalungamike mitwe
wanu mujulu,” Wa kati, “lununuko lwanu lunoya buswena
afwaafwi.” Sa mwabona eco nce Ndi pandulula? Nciindi ca
maswaanino.

140 “Lino ciyo citika,” mbwaamba Leza, “mu mazuba
aakumamanino kuti, Njo tila Muuya Wangu. Bana banu
balombe abasimbi bayo sinsima,” basinsimi baka syomezegwa.
“Baalumi banu baniini bayo bona zilengaano. Nkabela Njo
tondezya zigambyo mu majulu atala,” ndeke zyeenzegwa
abazwakule a zintuzyonse. “Kufwaba kupati; nyika iyo
zungaanisigwa a nsininsini…” Mizuzumo yanyika mipati
iyo boola, a mavolukkano mapati ayo citika, a mapenzi mapati,
mafwabi akati ka inyika. Masi ano sola kujana luumuno, azifulo
kazisisidwe kusule lyabo. Kuyooba mapenzi ku masena oonse,
zintu ezi zyoonse. Mpawo bantu bayo indila kubija a kubija.

141 “Mpawo cindi sinkondo anjila mbuli zambangulwe, Njo
busya ceelesyo caku mulwana,” Muuya wa Leza. I maswaanino
a ciindi! I mamanino aa lweendo. Africa ili mukuvuluma ku
mulimo mupati wa kuponya. A zitondezyo a zigambyo kazili
bonya, koonse ku nyika, masena oonse. Ino ncinzi? I ciindi ca
maswaanino. I ciindi ca mamanino.

142 Mabbiza atakwe ng’ola ala “jintauka mu mugwagwa
mupati.” Zyoonse ezi zintu zyandeene Wa kazyaamba. “I
bana basimbi ba Zioni, obo mbo basama a kweenda.” Obo
basikulalana mulicabo a zintu zyandeene mbo ziya kulibonya;
obo, lupilingano, “bantu bayo abwa ku lweeno lupati,” a
zintu zyoonse mbuli ezyo. Obo mbo bayooba “basikainya,
basikulisumpula, basikuyanda misaalo kwiinda basikuyanda
Leza; basikujaya zizuminano, basikulengelezya twaambo
twabubeji.”

143 Bumwi bwa mazuba aya, mukwesu wangu oyandwa, Jesu
uyo boola. Lino abo bali mukuuma, muli ceeco nco baita kuti
“ciimo cakwiindilizya” sunu, ku syoma mu Makanimabotu aa
Kristo aaciyanza cakaindi, mpawoUujisiguzuz yonse kakanana,
zyamaleele kazi citika!

144 Wa kati, “Ezi zitondezyo ziyo batobela abo basyoma. Mu
Zina Lyangu bayo tanda madaimona, akwaamba mu myaambo
mipya; na kujata nzoka, na kunywa zintu zikola, ta zikoyo bakola
pe; ikuti na babikka maanza abo aa balwazi, bayo pona.” “Ezi
zintu Nze kacita, anywebo muyo cita. Njo oba andinywe lyonse,
nokuba ku mamanino.” “Cindi zintu ezi zyakutalika kulibonya,
amu kalungumike mitwe wanu mujulu, lununuko lwanu lunoya
buswena afwaafwi.”

145 Nywebo mwabona, nobeenzuma, mbuli buyo mbo
kwakabede mu mazuba akwa Nowa, mu kuboola kwa Mwana
wa muntu. Mbubonya mbo kubede mu mazuba a kuvunwa
kwaba Israyeli. Mbubonya mbo kubede Mwana wa muntu nali
aa ciingano. Mbubonya mbo tuli ku maswaanino. Leza lyoonse
ulatondezya zigambyo zipati, ulacita zitondezyo a zigambyo
zipati, ulaponya balwazi, kubusya bafu, kutanda madaimona,

muuya mulemu wa lubukulusyo; zitondezyo mu julu, aa nyika;
mafwabi akati ka masi. Tuli ku maswaanino.
146 Ino ncintu nzi citobela? Jesu Kristo uyo boola alubo ciindi
cabili, mu bulemu, ku kuzotambula boonse abo bafwide muli
Kristo a baumi muli Leza. Leza uyo letelezya umwi aumwi
antomwe a Nguwe. Nkabela babombe bayo ikona nyika, eelyo
Mileniamu mpati iyo talika kuba. Lino takukabi lumamba
lumbi. Bayo yaamika ntobolo zyabo, a kubumba zya…kusekka
masumo abo muli zyakukokweda amilomo ya mapulau, azimwi
zimbi. Lino masi taka lwanyi limbi mapanga ku cisi cimbi.
Akwalo takucikabi kuciswa limbi, takucikabi mapenzi pe,
takucikabi kuciswa myoyo. Pele okuya tuyo pona, mu Busyu
Bwakwe okuno, kwalyonse a kwalyonse.
147 Elyo, zitondezyo ezi zyoonse a zintu, tuli ku maswaanino.
Tuli ku lweendo lwamamanino.
148 Ndili kkomene kapati sunu kuziba kuti, muli Kristo Jesu,
Nda simpa buntu bwangu mu mayubilo aa kulyookezya. Ndili
kkomene kapati kubona Leza, mu Ijwi Lyakwe lisalala, kacita a
kupa zitondezyo a zigambyo. A kuziba kuti, sunu, kumbele lya
mbungano yangu niini awa, kuti Nda konzya kwaamba ceeci,
mbuli Mbwe kacita kale cindi Ne kaunka ciindi cimbi. Muyo
bona Nguzu, zipati zilemu zya Leza Uujisiguzu zyonse, Nguzu
zyamaleele ziya kucita kunji kwiindilila, atala lya koonse nko
twakasola kuyeeya na kusyoma. Mpawo nkoonya ku mulyango
lino. Elyo ula cibona kacisimpikizigwa, nkoonya ku mulyango
wanu wini wa cikombelo okuno.
149 Aboobo, nobeenzuma bangu baniini bayandwa, muta
mulekelezyi Kristo. Amu ponene Nguwe, kwinda ku ciingano.
Amu lungumike myoyo yanu mujulu, a kujatilila maanza
aasalala kuli Leza. Lino ikuti na mbungano, kufumbwa cintu,
catalika munzila eyi, munzila eyo, na bantu bala ambaula na
kwaamba ceeci, muta bikkili maanu kuli ncico. Amubikke
myoyo yanu kuba omwe ku ciingano a Kristo, a kuponena
Nguwe. Leza acipe kuli ndinywe. Tuli ku maswaanino, abusena
bupati bwakupangila muzeezo.
150 Atu kotamikemitwe yesu asyoonto buyo, ku ijwi lyamupailo.
Ndi yanda mucizi kuti alizye lwiimbo olu lubotu lwakaindi
luteeti, Lusyomo Lwangu Lulanga Kuli Nduwe, 189…-84,
kuciindi notuli mu mupailo. Nda libuzya…a mitwe yanu
kiikoteme.
151 Tuli ku maswaanino, omweenzuma. Tuli kokuya. Zintu
ezi zyoonse, olu lupilingano akati ka banakazi a baalumi, oku
kufwaba kupati nko mubona, ino ncinzi? Nda citondezya
kwiinda ku Bbaibbele. Ca kaliko, ziindi zyoonse, ku
maswaanino. Tanabede kunembo lya maswaanino; lyoonse
kwakali ku maswaanino. Takunabede buya…Mwabona, bantu
bakaunka lino. Ba kaleya kunjila mu lwiiyo lwabukombi.

“Kuteeti mazuba aa maleele akamana.” Mwabona? Nywebo
mwabona baka cicita mu bukkalo abumwi bumbi.
152 Pele kakutaninga kuba kucinca kwa ciindi, Lezawakaseluka
munguzu zyonse akucita zyamaleele. Ako nkekaambo bantu
nco baambaula kujatikizya ndime a kwaamba zintu nzo bacita.
Ako nkekaambo nco baambaula kujatikizya Banakristo boonse
basyoma boobo.
153 Pele nywebo mwabona eco cakaba citikila kaindi kuya, abo
bakasyoma? Ba kali kwabilidwe. Abrahamu wakali kwabilidwe
ncobeni mbuli mbwa kali kukonzya kuba. Ameni. Mbubonya
Musa mbwakabede; taakwe zipenzyo zyaka mupenzya nobaba
ba Israyeli. Naanka kuti zyaka munyonganya Nowa. Enoki
wakatolwa kujulu kacitana sola kucitika, kaimvwi ku mingwala
ya Bulemu, ku cilangilila kuzumanana.
154 Ikuti na uli waano cifumo cino, kakutakweKristo, kozyi kuti
buntu bwako tabu luleme, kuciindi nokotamikide mutwe wako.
Ndi lombozya kuti niwa cita, kuli Leza. Ta ndizi cindi Neya
kusola kukanana kuli nduwe alubo. Pele tuli ku maswaanino.
Ikuti na uyanda kwiibalukwa mu mupailo, kuli Leza, sa inga
watambika janza lyako kuli Nguwe lino? Leza aku longezye,
omunene. Leza aku longezye, omunene. Yebo, yebo. Iiyi, Leza
aku longezye. Bunji bwanu, maanza manji.
155 Lino kuciindi nomu kotamikide mitwe yanu, tu yanda
mbungano kuti ing’ung’une yeeyi. Ikuti na ulayanda, tu jisi
cipaililo cijukide awa, boola a kupa ijwi lya mupailo antomwe
a ndime, kuli Leza, ku buntu bwako. Ndila kkomana kucicita,
kupaila antomwe a nduwe.

Lusyomo lwangu lulanga kuli Nduwe, (Taakwe
cintu cimbi cita Nduwe.)

Yebo Kabelele wa Kalivari,
Mufutuli Wabuleza;
Lino kondimvwa kuciindi Ne paila,
Kogwisya zibi zyangu zyoonse,
O ndilekele kuzwa buzuba obuno
Kuba Wako cakumaninina!

Akube kuti luzyalo Lwako luvubide…
156 Sa ula paila? Sa wa Mu lomba kuba siluse kuli nduwe?
Eempwa, omweenzuma sizibi. Ndyoonya lino ko Mu pa buumi
bwako.

Nanika kusungwaala kwangu;
Mbuli Mbo kandifwida,
O akube kuti luyando lwangu lube kuli Nduwe,
Lunjoloma, lukasaala, aluta cinci kuba
Ii mulilo muumi!

Kuciindi napa bulile bwa kabeela kambi, katu paila eno.

157 Taata Wakujulu, ee, ta tuli maningi, ku kutalika, Mwami.
Twa boola okuno nkaambo Wa ka tulenga. Wa ka tusanina a
kutu bamba. Swebo nokatwa Ku zumina, tuli lumbide loko,
Mwami, kuziba ceeci; kuteeti buzuba bumwi tuya kucincwa,
kuzwa ku mubili oyu mukulukulu mubyaabi wakuubauka ngo
tuponamo, uyo cincwa a kubambwa mbuli mubili Wako. Tula
pumuna cakukwabililwa mu bwaato obu.
158 Aku Ijwi Lyako, cifumo cino, kwiinda ku Muuya Uusalala,
Wa letela bantu cikwankwani. Tuli ku mamanino, kucinca.
Zitondezyo a zigambyo zili mukulibonya, zintu zipati zila citika.
Tu lizi, Mwami, kuti tuli ku mamanino. Nke kaambo zintu ezi
nco zili waano. Kanji kufumbwa ciindi, tuyo mubona Mwami
kaboola.
159 Lino, Leza, Nda lomba, Yebo mboizyi myoyo ya bantu. Nda
bapa caabilo eci, ca kutambwa oku. Inga basika, Mwami, ku Mu
zumina lino. Wa kati, “Oyo uboola kuli Ndime, Nse kamu tandi
pe. Oyo uumvwa Majwi Aangu, a kusyoma Oyo waka Ndi tuma,
ujisi Buumi buteeli, nkabela taka booli mu lubeta; wakainda
kale kuyaku Buumi buteeli.”
160 Nda lomba, Taata, kuti Ubeleke a myoyo ya bantu sunu.
Kutali kubapa kusungilizigwa; Ndi syoma kuti buzuba bwa
ceeco bwakamana. Bace buyo abo Mbo kasyaazya, Mwami,
beelede kuboola cakubatama, kabotu, ku kulyaambilila kwabo,
kusyoma, kumuzumina Kristo, a kutaminina kuti Leza waboola
ku myoyo yabo a kukanana. Nda lomba, Leza, ikuti na Wa
konkomona kale kumyoyo, kuti oku kulaba kukonkomona alubo
sunu. Ikuti na nkwa mamanino, ko kupa, Taata. Ijwi Lyako
Mbwini. Twa cituula kuli Nduwe, lino, Mwami, kuti Muuya
Uusalala ubeleke lino ku moyo aumwi, kuciindi no twiimba
kabeela ka mamanino.
161 A mitwe yanu kiikoteme. Ikuti na uyanda kuboola ku
cipaililo kuzo komba, omweenzuma sizibi, koboola lino, mbuli
mbo tambula Kristo. Na yebo okawa, boola ndyoonya lino a
kwiimikila ku cipaililo. Tula paila ncobeni a nduwe. Yaa.

…mafwabi abuumi kandi bungilide Nda
noenda, (Eco ncoli mukucita.)

Elyo mafwabi kandi bungilide, (Lufu,
malwazi.)

Mwami, koba Nduwe Mweenzyi wangu; (O
Leza!)

Kolailila mudima kuba isikati,
Kosinda misozi ya buusu,
Tandi lekeli kusola kuleya
Kuzwa kuli Nduwe kumbali.

162 A mitwe yanu kiikoteme. Mukwesu Wood, Ndi yanda
kuti unusye mutwe wako aniini. Mukwesu Cox, yebo mu
buyake, a Mukwesu Fleeman? Ndi yanda kuti munusye mitwe



26 IJWI LYA KAAMBWA

yanu, nobaalumi buyo. Sa mwabona eco nce Nda mwaambila?
“Ncobeni, ncobeni Nda mwaambila, kuti, musinsimi mu cisi
cakwe cini, akati ka bantu bakwe beni.”
163 Lino, Taata wesu, Wakujulu sibuuya, twa utuula Mulumbe
oyu kuli Nduwe,Mwami, kuti imbuto zyabyalwa kunsi lyamyoyo
ya bantu; cakuti buzuba bumwi bwabulemu, Jesu uyo boola,
nkabela uyoba jana basalali boonse. Kwalo, Uyo cita, alimwi
bonse bayo kwempwa a kutolwa ku Bulemu. Ino bunooli buzuba
bwa kukkomana obo, cindi Jesu Mwami wesu akubweeda! Tula
ibaluka kuti tuli lumbide kapati kupona mu buzuba obuno.
164 Alimwi, Leza, Nde empwa ku zintuzyonse, a kuziba kuti
ni twata kakonzya kupona muli lwesu, Mwami, pele tuli—
tuli basizibi, ku kutalika. Alimwi mazuba oonse, Ndila syoma
muli Nduwe, kuziba kuti mazuba oonse Ndila bisya, mukuziba
kuti zintu zilandi citikila mazuba oonse amu buumi bwangu,
Nzonga tobotelwa. Lino Nda lyaambilila bulubizi bwangu aku
Ku zumina, Mwami Wangu, mbuli buntu bwangu bwini mbo
bukkede ku cipaililo, cifumo cino, ku cikombelo eci ciniini,
cakufugama awa, Mwami.
165 O Leza, Nda ka Ku kacilwa kaindi eelyo, a zipego ezyo
zya Buleza, mbuli Mbo katondezya camaleele kapati kutala,
busiku bumwi. Elyo Nda usa. Nda keempwa kuli Nduwe, mu
cilengaano. Alimwi lino muli lwangu mulu…Mu cilao eci Nce
ponenamo lino, Nde empwa kuli Nduwe, Mwami wangu, aku Ku
lomba kuti Undi jatile, a kuyondi gwasya. Ku luzyalo Lwako,
kuti Wa kandaambila kale kuti zintu ezi ziyo citika mu ciindi
ciciza lino. Mukuziba kuti ziyo cita, nkikaako, Mwami, Nda
lomba kuti Usa lazye buntu bwangu a moyo wangu, mbuli Mbwe
upa kuli Nduwe.
166 O Leza, uta zungaanyi nyika ilikke, pele majulu alubo.
Mwami, atu njile mu masena akubelekela ali kulaale, oko bali
mamilioni nkoba lindila, Mwami, a kufwa nzala a nyota, a kulila
a kulombelela, a bahedeni bali mukufwa mu mudima.
167 OLeza, kozungaanya cisi eci, cipati citasalali icana America,
eco cakacengwa mu bufuba, bwa Sodoma a Gomora ya
busyaasunu. “O yebo o mwana wa bucedo, wa kawa buti?”
“Wa kazuza kabotu; ncinzi cakacitika kuli nduwe?” Pele, O
Jerusalemu, Jerusalemu, nkunji buti Nkwa kuvumbilila! Lino
mbubonyambocibede kuli America sunu,mbuliMuuyaUusalala
mbo woompolola mu moyo wangu, “Nkanji kanji buti nke Nda
kubamba kuba muzenge uumunika ku cisi a ku nyika! Pele,
wa kazumina Hollywood, wa kazumina ziyanza zya inyika.
Lino waabwa kuli ba Janesi a Jambre. Obo buzuba bwako—
obo buzuba bwako mbo bwasika! Nzila bantu basinguzu
mboba kaguma cisi conse, nzila mboba kazela kumanizya ceeco
ncobakali kukonzya kujana, alimwi lino Uli mukusomoka a
kuzwa kuya ku masi ambi.” O Leza, uli kkede mu itwe lya

zicaalwa zyakwe mwini. Uli kkede aa cinkuli cakwe cini ca
bweebesi. Buzuba bumwi bwabulemu, Mwana wa Leza, mu
bululami Bwakwe busalala, ayo yubununwa kuzwa ku Julu,
mpawo nkokuli nko tuyo imina?
168 O Leza, kopa sunu kuti myoyo yesu iyakwe muli Nduwe.
Kotu jatila zibi zyesu zinji. Alimwi, Taata, longezya bakutausi
aba bali waano cifumo cino, bakambausi ba Makanimabotu. O
Leza, akube kuti baunke sunu a Mulumbe oyu ku myoyo yabo,
akuteeti, “Nda cibona lino ciindi camamanino, ca cikwankwani.
Alimwi Ndi lizi tuli ku maswaanino, alimwi nkukoonse oku mbo
kubede. Nda kalibuzya kaambo moyo wangu nco wakali loko,
kukopanisigwa loko kwa myaka eyi misyoonto yamamanino.
Iiyi, Mwami. Iiyi, Mwami.” Akube kuti bacibone.
169 Akube kuti meso abo ajuke, balange onse awa akuti, “Iiyi,
nceeci we, Nda zibona zintu ezi zyoonse zibi kuti nzitondezyo.”
Nzitondezyo zigambyakwiinda zizwa kuli sinkondo. Baa, ucita
zigambyo zipati. Uli mukucita zintu zipati, cakuti ucitya
mulilo kuwa kuzwa ku julu. Iiyi, alo masetilaiti ali ku nyika
yoonse. Alimwi—alimwi nzintu zyakalengwa, sinkondo kaleta
zitondezyo zya mulilo; a zintuzyonse zimbi, myeezi ya bubeji a
zuba lya bubeji, a zintu zyabo zyoonse zimbi.
170 Pele, Leza, Wa kati kuyooba zitondezyo kutala okuya,
akwalo, nzo taba kamvwisyi, alimwi tu ponena ku cibona. Ndili
lumbide loko, Mwami, lumbide loko kuli Kristo. Alimwi Nda
lomba kuti Ucite, kwiinda ku mulanda Wako mubombe…
Misozi ya kuusa ku masaya angu, Leza, Nda pa buumi bwangu
kuli Nduwe, cabupya sunu. Alimwi Undi gwasye, oyandwa Leza,
kukkala cabubombe, a kuzumanana kundi kkazika ku bantu
babombe abo bayo Ku belekela, oyandwa Leza, a kucita mulimo
waLeza kusikila, Jesu, Uka lekela lufu kundaangulula kuzwa ku
cikombelo eci cakuubausigwa. Alimwimpawo, Taata, Ndi yanda
kuba a Nduwe.
171 Longezya eyi mbungano iyandwa niini. Leza, longezya
mweembeli wesu uuyandwa awa, Mukwesu wesu Neville,
mweenzuma uyandwa kapati wiimikila awa naa kulatontola na
kulapya, naa kweenda buubauba na canguzu, elyo nekubaboobo
ucaataminina aya Makanimabotu aanjoloma aa Mwami Jesu.
Leza, komu longezya a mukaintu wakwe muubauba a bana. O
Leza, akube kuti aumpe Makanimabotu mu myoyo ya bantu,
kusikila Jesu akaboole. Komulongezya. Leza mupe nsana zipati.
Tula muyanda a kuziba kuti walo muntu mubombe alimwi
ula Ku belekela. Alimwi Ndili lumbide kuli nguwe, Mwami,
kumusiya a caanda eci ciniini—eci ciniini cambelele awa, ezyo
Nze kanjizya ciindi cimwi okuno. Alimwi, Leza, Nda lomba kuti
Uka mugwasye kunjizya mbelele zimbi zinji mu cimpati. Ko
cipa.
172 Kocita ceeco ku mukutausi onse uliko. Alimwi kutali buyo

okuno, Mwami, pele moonse mu inyika, nkambo tu lizi kuti
mbuzuba buli bulide. I zitondezyo zili waano. I dyabulosi
waunka konse, mbuli mulavu uvuluma, katamikizya cabubeji, a
kulikozyanisya, a, pele, Leza, Uli mukubusya ceelesyo kuli ncico,
kwiinda ku Muuya Uusalala, nkabela tuli lumbide. Lino kotu
longezya, antoomwe.
173 Alimwi sunu, Taata, mbuli mbo tuunka ku kombela balwazi,
akube kuti Unanike mukutausi oonse omuno, cabupya. Ko cipa,
Mwami. Alimwi akube kuti musyomi aumwi omuno ananikwe,
a muntu aumwi uuciswa kananikidwe. Alimwi akube kuti,
cindi twa zwa awa, akube kuti muntu aumwi abe kabotu
cakumaninina, a bulemu bwa Leza ku buntu bwesu, mbuli mbo
tukomba mu Zina lya Jesu. Ameni.

Lusyomo lwangu lulanga kuli Nduwe,
Yebo Kabelele wa Kalivari,
O Mufutuli…

Atu tambike maanza esu mbuli mbo twiimba.
…Sibuleza;
Lino kondimvwa kuciindi Ne paila,
Gwisya zibi zyangu zyoonse,
O ndilekele kuzwa buzuba obuno
Kuba Wako cakumaninina!

Bucebuce lino, Kkalilila A Ndime.
174 A mitwe yesu kiikoteme, twa tuula zintu zyoonse kuli
Nduwe; tobeni, maumi esu, mulimo wesu. Ko tubelesya toonse,
Mwami. Akube kuti umwi aumwi ainke kananikidwe, sunu. Obu
abube buzuba mbo tuyo sukamina kuyeeya, nkaambo ka Muuya
Uusalala mukuba a ndiswe aku tulongezya.
175 Lino kopa baciswa, Mwami, kubula kwabo sunu. Ko cipa,
Mwami. Koba siluse, Taata. Kocita ceeci nkambo ka Jesu, twa
lomba.
176 Alimwi lino, Omwiyi mupati, Wa ka tuyiisya toonse, buzuba
bumwi, Wa kabayiisya basikwiiya Bako, mbuli mukozyanyo kuli
ndiswe toonse, Wa ka, “Munzila eyi kamubo pailia boobu:”

Taata wesu Oyo uuli ku Julu, Alilemekwe zina
lyako.

Bwami Bwako buboole. Luyando lwako
lucitwe mu nyika, mbuli mbo luli ku Julu.

Ko tupa buzuba buno cakulya cesu ca mazuba
oonse.

Alimwi kotu jatila nsotoko zyesu, mbuli mbo
tulekelela abo batu bisizya.

Alimwi ta tweenzyi mu kutepaulwa, pele
tuvune ku bubi. Nkambo Bwako Mbwami, a
nguzu, a bulemu, kwa lyonse. Ameni.

177 Syoma Buyo, ikuti na ula cita, omucizi.

178 Mbangaye beelede ku kombelwa? Sa inga twa abona
maanza anu, abo bayanda kukombelwa? Nda libuzya na inga
mwandandama, okuya ku lubazu lwa kululyo awa, boonse
bakonzya. Abo ku lubazu olu, mundandame akati ka kazila awa,
ikuti na mula konzya. Abo balimu kazila aka, mundandame ku
lubazu olu. A bamwi bali akati ka kazila, awa. Yaa. Atwi imbe
lino.

Syoma buyo, syoma buyo,
Zintu zyoonse zilakonzeka, syoma buyo;
Syoma buyo, syoma buyo,
Zintu zyoonse zilakonzeka, syoma buyo.

179 Mbangaye bakasola kuba mu muswaangano kakutanaba,
mulimo wakuponya. Atu bone janza lyako. Nyoonse mwacita.
Oh, ma! Uujisinguzu zyonse, simaleele!
180 Nda libuzya. Lino cintucimwi ciboola kuli ndime cainoino,
eco cacinca muzeezo wangu kujatikizya cintucimwi ndyoonya
lino. Nda bona mundando oyu wa mipailo antela ula tutolela
mane thrii okuloko alubo, kuzwa kuli nguwo.
181 Uli kuli Mukwesu Tom Merrideth? Sa nkwa cili? Mukwesu
Junior Jackson? Bobilo babo, bakutausi. Nywebo nobakutausi,
bakambausi ba Makanimabotu, abo basyoma mu kuponesegwa
kwa Buleza, amuboole okuno aniini buyo.

…syoma buyo.
Syoma buyo, syoma buyo,
Zintu zyoonse zilakonzeka, syoma buyo;
Syoma buyo, syoma buyo,
Zintu zyoonse zilakonzeka, biyo…

182 Asyoonto buyo, Ndi yanda kumubuzya cintucimwi. Nkambo,
Mukwesu Cox, a bunji bwanu awa mucilizi cibeela eci ca
mvwiki, Nda mwaambila kuti Nseli kuyandi kuswaangana
kwa kuponya, cifumo cino, okuno. Pele Nda jisi beenzuma
bamwi bandi tuminide, mu lulemeko lwa ceeco? Mukwesu
Hall wajisi lubukulusyo, mulimo wakuponya, okuya kuli ya
Mukwesu Durban. Alimwi Mukwesu Hall wakali kokuya. Nda
kaambilizya mvwiki yainda, zya miswaangano yakwe. Ako
nkekaambo Nce—Nce kabamba kwaambilizya oko, nkaambo
walo mukwesu wesu, alimwi ujisi kuswaangana. Elyo…
183 [Muntumwi waambaula ku Mukwesu Branham—Mul.] Baa,
baa, Mukwesu Hall, sa oyo nduwe, Mukwesu Hall, okuya?
Mukwesu Hall uli andiswe. Yaa. Mukwesu Hall, sa uli mukujala,
sunumasiku, omukwesu? Nda bona. Mukwesu Durban uli
mutala lya mulonga. Bali mukuba a mulimo wakuponya. Ndi
limuzi Mukwesu Hall, mukwesu mubotu, mulanda wa Mwami
uunanikidwe.
184 Nda libuzya,MukwesuHall, ee, ikuti na inga tiikwaba lomba
maningi, sa inga waimikila andiswe, kuseeni okuno, ku mupailo,

wa baciswa, antomwe andiswe? Nda bijilwa kubikka mukutausi,
oyowakali kukombambuli boobo; ikuti na uyo imikila buyo awa,
a busyu bwako kuba andiswe, ku—ku kombela balwazi.
185 Atwaambe kuti, “Alumbwe Mwami ku Mukwesu Hall.”
[Mbunga yaamba, “Alumbwe Mwami ku Mukwesu Hall.”—Mul.]
Uli mukuba a kuswaangana okuya kuli ya Mukwesu Durban,
mvwiki eyi. Bunji bwanu mwaka janika, kwiina kuzumbauzya.
Alimwi Nda kaiya kuyanda Mukwesu Hall cindi nakali okuno
ciindi cimwi. Mpawo mukuba akuzwidilila maningi, Mwami
waka mupa kuzwidilila kupati mu kukombela baciswa. Lino
Ndila syoma wakaliko kwacindi cikubwene, kapailila baciswa.
Elyo, Mukwesu Hall, sa inga wayanda kwaamba majwi ku
bantu, kufumbwa cintu mu mizeezo yako? Ncibotu, munene.
Kajisi muswaangano mubotu mvwiki eyi, Mukwesu Hall? Tuli
kkomene kapati kuli nduwe kuba kokuno.
186 Elyo lino nywebo nobantu bacisidwe…Kutali abo luzutu,
aba bakutausi awa, toonse twa ndandama antomwemu buyakwe
bwa bukwabilizi, mukusyoma muli Uujisinguzu zyonse. Tula
syoma kuti Leza Singuzuzyonse, mu mazuba aya akumamanino,
wakacita maleele, a kuponya baciswa a bapengede, alimwi tula
bona kuba Kwakwe koonse kacita mbubonya buyo eco Nca
kaamba kuti Uyo cita. Tuli waano kumu kombela cifumo cino.
Alimwi Nda syoma Leza uyo cicita.
187 Lino aniini buyo. [Umwi waambaula ku Mukwesu
Branham—Mul.] Mukwesu Jack Oakey, okuno kuzwa Revival
Center? Baa, inga twa botelwa kuba anduwe, Mukwesu Jack
Oakey, kufumbwa nkobede. Lino mukwesu wazwaa kusika
kundaambila zya Mukwesu Jack Oakey. Sa uli mu buyake?
Mpawo, baa, ko—ko boola nkoonya kutala kubaa ndiswe,
Mukwesu Oakey, kufumbwa nkobede.
188 Abakutausi bamwi, baa, twa kkomana kuba andinywe. Ikuti
na mula syoma mu kuponesegwa, muboole okuno. Eyi ni ncito
yesu ya kucita zintu ezi, a kukombela balwazi a bapengede. Eco
ncibotu maningi.
189 Mukwesu Oakey, uli…Sena ulya Mukwseu Oakey wiimvwi
awa anduwe? Peepe. Oakey, Oakey, Ndili loko…Huh? Waamba
nzi? [Umwi wakanana ku Mukwesu Branham—Mul.] Ncibotu,
muvangeli. Kufumbwa na nduweni, koboola, omukwesu
mukutausi, mpoonya atala awa, ku luswaanano. Oh, ma! Eco
ncibotuloko. Ko boola mpawo. Nduweni zina lyako, omukwesu?
[I mukwesu waamba, “Mukwesu Jack Arkly.”] Mukwesu Jack
Arkly. Tuli kkomene kuba anduwe, Mukwesu Jack, kubaa
ndiswe.
190 Lino, eco ncibotu a kukondelezya. Nyoonse inga mwasukana
maanza kuli umwi aumwi, mbuli mbo muboola ambali awo,
akuba akuzibana.

191 Lino nceeci Mwami nca tutumina, cifumo cino, ku
kukombela bantu aba, alimwi bamwi babo bali mu ziimo
zyakufwa. I mulindu wiimvwi nkoonya kusule okuya, usamide
ngowani iituba, ujisi kkulenge. Kuli mwaalumi wiimvwi awa
kumbele lyangu, ujisi kkulenge. Alimwi kuli zintu zinji—zinji
zyandeene. Mpaawa kulede mulindu awa ujisi ingo ityokede eyo
itaponi. Tu jisi, oh, zintu zinji—zinji awa. Ii mulindu ukkede
awa ujisi coondamazwi, mu whilucceya. Ula syoma kuti Leza
umulekela kuba kabotu. Tula syoma obo, aswebo.
192 Lino, bakwesu, cintu biyo nco tukonzya kucita nku komba.
Sa mbo mbubo? Amukombe buyo. Ndili kompeme aniini sunu
kunjila muli ceeco…?…Nywebo mwabona, Ndili buyo…Nda
kakambauka canguzu.

Aboobo, lino atu kotamike mitwe yesu.
193 Ndila lomba bakwesu, kutegwa umwi aumwi aboole. Lino
kotu bambila busena nkoonya kunselelo okuno kumbele, okuno,
kutegwa tu kombele aba baciswa. Ndila seluka ncobeni kubaa
nduwe. Lino tula bakombela balwazi, a kwiinzya bamwi, a
kukombela umwi aumwi. Lino umwi aumwi wesu akabikke
maanza aa balwazi a kusyoma kuti Leza uyo babamba kuba
kabotu. Mula cisyoma, nobakwesu? Ino kujatikizya ncico,
Mukwesu Hall, ula syoma obo a moyo wako oonse? Ncibotu. Cila
citika.
194 Atu lino, ikuti na mula cita, kusweemukila, kunselelo lya
lubazu, matantilo alya, nobakwesu bangu, mwalombwa kucita.
Alimwi muli bambile mundando muniini mpoonya awo lino.
Ndila talika—talika kuselemukila awa, nkabela tula paila.
195 Alimwi tu yanda mbungano yoonse kutu sangana. Sa mula
cicita, nobeenzuma, kuciindi notu kombela baciswa aba?
196 Lino, nywebo nobantu, kuli bavangeli babotu awa, a
bakutausi bamiswaangano yanguzu ya kuponya, abo bali waano
kukomba andinywe cifumo cino. Alimwi tuli kkomene kupa
kuswaangana lino ku kukombela baciswa.

Atu kombe alubo.
197 Taata, mu Zina lya Jesu, kotu tambula lino. Twa lomba
Muuya Uusalala uboole ali ndiswe a ku tulongezya, aku tupa
ceeco nco tulomba sunu. Akube kuti nguzu zipati kampatila
izya Leza ziboole ali ndiswe ndyoonya lino. Alimwi akube
kuti Bulemu bwa Shekina, O Leza, obo bwakali kukkala kunsi
lya mababa akapiyene aa Kerabimu, abu Boole kunsi lya
maboko akapiyene aku ciingano, a kuboola ali ndiswe, sunu,
Mwami, mbuli mbo tuboola katulangila Nguzu zya Leza. Twa
lomba cilongezyo eci ku bantu. Kutabo naba omwe, omwe pee,
kukakilwa, pele akube kuti umwi aumwi aponesegwe. Mu Zina
lya Jesu Kristo. Ameni.

198 Lino, Mukwesu Neville, walombwa ubweze mafuta a
kwiimikila aa busena awa lino, kuciindi notu talika. Atu
kombele mulindu ulede aa kalo, lutaanzi, mpawo ansi
mbuli boobo, mpawo tula jokela nkoonya a kulekela bamwi
kwiindamo. Yaa. I Mwami alongezye lino.

Nyoonse amube mu mupailo lino. Amube bapailisya lino.

Ncibotu, bakwesu, awa. Atu kombele kuponesegwa kwakwe.
199 Taata wesu Wakujulu, mucizi wesu oyo ulede awa, uyooba
aa kalo aka buumi bwakwe boonse. Pele, tula syoma, Taata,
sunu, mbuli mbwa boola okuno kuzo kombelwa. Elyo swebo,
tobananyina Bako, abo basyoma kuti Ula tucitila ceeci, twa
komba cabubombe a kulomba mu Zina lya Jesu, kuti Ugwi sye
cilwazi eci—eci kuzwa kuli nguwe. Kopa kkaushiamu ku kuulu
oko, kuulu kwakwe, na ceeco cityokede. Alimwi Nda komba, abe
kabotu, alimwi akonzye kwendeenda, kalemya Leza. A maanza
ali nguwe, twa lomba cilongezyo eci mu Zina lya Jesu Kristo.
Ameni.
200 Taata Leza, mbuli mbo twiimvwi awa ku cipaililo cifumo
cino; alimwi oyu, mucizi wesu uusiya, mukuziba kuti buzuba
bumwi, kuciindi Jesu nakali kuyununa ciingano, kutala
ku Kalivari, ku Gologota, Wa kawida kunsi lya mukuli wa
ciingano, elyo mpaawo wakasika mwaalumi uusiya, mpawo
waka ciyumuna, waka cibweza, waka Mu gwasya kucibweza,
kweenda mu ndyato zya maulu akazwide malowa zya ciingano,
ngooyu umwi wa bana bakwe basimbi bakkede awa sunu,
Mwami, oyo uumidwe, uuciswa, kakkede mu cuuno eci
sunu. Elyo naaba boobo buumi bwakwe boonse, ikuti Yebo
uta mufwidi luse, Mwami, kwiindilila kulanganisigwa kwa
dokotela. Pele ta ka…?…Lino twa komba…?…Mu Zina
lya Jesu, kuti kuulu kwako ku ponesegwa. Akube kuti aende a
kuponesegwa cakumaninina, mu Zina lya Jesu Kristo. Ameni.
201 Lino, yebo, sena ulimvwa bwandeene…?…na pe? Boola
okuno. Talika buyo. Nyamuna matende ako, na kufumbwa nco
yanda. Mpawo uyanda kuba…?…kwaamba, “Nda nyamuka a
kweenda mu buyake.”…?…
202 TaatawesuWakujulu, mukwesuwangu,mweenzumawangu,
mulongwe wangu oyo Ngwe kaziba kwa ciindi cilamfu, kandi
tumina ku luwaile, busiku bumwi, “Ndajana, bamadokotela
bandaambila kuti kwiina bulangizi.” I nguzu zya kkulenge, ziyo
tola buumi bwakwe.
203 Oyandwa Leza, Ulu uzyi moyo wa muntu. Ikuti na kuli
cimwi ciimpene ku luyando Lwako, sunu, kufumbwa cintu,
aci jatilwe lino. Akube kuti, cifumo cino, oora ndyoonya eli,
Mukwesu wangu Carl waboola kuli Nduwe, a kupa buumi,
bulipede cakumaninina…?…

204 Leza, ikuti na Yebo…I madokotela taba konzyi kucita cili
conse ku zintu ezi. Pele Nduwe Umwi luzutu Oyo ukonzya
kugusya buumi obo kuzwa awo, kupanga malinginansi…?…
205 Alimwi Yebo Okkala mu busalali, Yebo Okkala mu…Uli
Bulemu bwa Shekina. Uli jisinguzu zyoonse. Twa komba kuti
Uci cite sunumasiku, ku kuba bumboni bwa Ijwi Lyako, bwa
nguzu zya Jesu wakabuka. Twa talipatila kkulenge, aa…?…
206 Taata Leza, twa lombela mucizi wesu lino, ku mulombela
kuti avunwe kuzwa…?…kuyandisya, azimwi zimbi. Alimwi
lino, Mwami, kukomba cakusinizya, pele Ula cita, Kristo
nguwenya…?…Nda bikka maanza ali nguwe, Mwami!…?…
207 Oyandwa Leza, twa bikka maanza ali yooyu, mukwesu
wesu, oyo wiimikila kumbele lyangu abuzuba, mupailo wakwe
wauzabuka, muuya wakwe wauzabuka, alimwi ula langa ku—ku
bubbila bwa zuba. O Leza, mbubonya Abrahamu mbwakacita,
myaka ili mwaanda yakukomena; wakakanana kuli nguwe a
kuti, “Ndime El Shaddai uujisinguzu zyonse.” O Leza, Nduwe
uujisinguzu zyonse. Lino twa lomba, Leza, kuti Ucite camaleele
a kumuponya oyu, mukwesu wesu, mu Zina lya Jesu. Ameni.
Ameni. Taata…?…
208 Taata wesu Wakujulu, mbuli bakutausi bananikidwe iba
Makanimabotu, mbo baimikila sunu…?…Mbuli mbunga
mboya kaswaangana mu mazuba akainda, alimwi kumane ba
Pentekoste nibaka boola antoomwe a kukomba. Lino, Taata, twa
bungana antoomwe, mbuli babunyina basyoma, a bantu boonse,
alimwi twa kalomba kuti bantu baswaangane, eno bacita, twa
lomba kuti azwe ku mwaalumi oyu mukubusyi, sunu. Kwayanda
cita kamupenzyi limbi. Uli zyi…?…
209 Taata, twa bikka maanza aa mucizi wesu, a kulomba ceeco,
mu Zina lya Jesu, kuti Uta patile bulwazi obu bwa mubili
wakwe, a kumuponya cakumaninina. Cindi aindamumundando
oyu wa baalumi, salazya buumi bwakwe kuli Nduwe, Mwami,
kusyoma; wakaitwa kuzwa, buumi bwakapambulwa, kuzwa ku
zintu zya inyika, a mambungano, atontola atulengwa, kuboola
mu Makanimabotu eni. Twa lomba mu Zina lya Jesu, Oyo uupa
kweendelana kuli ceeco nco twa Mu lomba. Ameni.
210 Mu Zina lya Jesu, twa bikka katambala aka, Mwami, kuli
Nduwe, a kulomba kuvunwa kwa mwana wakwe musimbi.
211 Taata, twa bikka maanza aa mucizi wesu, mbuli mbwainda
mu mundando oyu wa mipailo, kulomba kuti Uyo muvuna
kuzwa ku bulwazi obu bulimu mubili wakwe. Mbuli mbo
tumwizya awa, notubikka maanza ali nguwe, Mwami, salazya
kobilo cipego a…?…Mwami. Ko cipa. Mu Zina lya Jesu, twa
lombela kuponesegwa. Ameni.
212 Taata Leza, twa bikka maanza aa mucizi wesu, cilomba
mu Zina lya Jesu. Mbuli mbwainda mu mundando oyu wa
baalumi…?…

213 Taata Leza, twa bikka maanza aa mukwesu wesu
muniini, aku cilomba mu Zina lya Jesu, kuti Uyo ponya
kufumbwa…?…
214 Taata Leza, twa bikka maanza aa mucizi wesu, aku cilomba,
mu Zina lya Jesu, kuti Uuponye mubili wakwe a kumubamba
kuba kabotu cakumaninina. Ko cipa.
215 Taata Leza, twa bikka maanza aa mukwesu wesu, a ku
cilombamuZina lya Jesu, kuti Uponyemubili oyu. Alimwimbuli
mbwa selemukila uli oyu mundando wa bakutausi, Nda komba,
Leza, kuti Bulemu bwa Shekina buyo…?…
216 Nda konzya kubikka maanza aa mukwesu wesu, uuyandwa,
a kulomba, mbuli mbwainda awa, kuti ainde mu mafuta
akaminununwa kabotu, kuli ceeco ncali mu mupailo.
217 Taata, Nda bikka maanza aa mucizi, a kulomba, kwiinda
mu Zina lya Jesu Kristo, kuti Umu ponye a kumubamba kuba
kabotu.
218 Taata Leza, twa bikka maanza aa mucizi wesu…?…mbuli
mbo tubikka maanza ali nguwe, mu Zina lya Jesu, MwanaWako.
Ameni.
219 Taata Leza, twa bikka maanza aa mukwesu wesu…?…
malwazi, Mwami.
220 Amube a lusyomo lino, mbuli mbo bainda. Balimu
kunanikwa mafuta, mbuli Ijwi mbolya kayiisya.

Mu Zina lya Jesu…?…
221 Taata Leza, twa bikka maanza aa mucizi wesu, Mwami,
mbuli mbwa selemukila mu mundando oyu. Ku…?…kuyanda
kwa moyo wakwe…?…
222 Taata Leza, twa bikka maanza aa mukwesu wesu, a
kulombela kuponesegwa kwakwe.
223 [Mundando wa mipailo wazumanana kwa maminiti otatwe
a tuvwalu tuli kkumi atosanwe, bunji bwa majwi aa Mukwesu
Branham taamviki kabotu—Mul.]…?…
224 Sena mwa citika kuziba, cigambya? Nda kambauka cifumo
cino, ategwa “maswaanino aa migwagwa.” Amulange ku
maswaanino awa…?…oyu munkali wa bantu.
225 [Mundando wa mipailo wazumanana kwa maminiti ali
cisambomwe bunji bwamajwi aaMukwesu Branham taamvwiki
kabotu—Mul.]…?…
226 O Leza, Uujisinguzu zyonse! Ko cipa, Mwami, kuti
Muuya a nguzu ziboole aa mucizi wesu, kumubamba kuba
kabotu cakumaninina. Twa lomba, mu Zina lya Jesu, mbuli
mbwa selemukila ku bakutausi aba, akube kuti aponesegwe
cakumaninina sunumasiku. Ameni.



MASWAANINO AA CIINDI 35

227 [Mundando wa mipailo wazumanana kwa tuvwalu tuli
makumi one atosanwe, bunji bwa majwi aa Mukwesu Branham
taamvwiki kabotu—Mul.]…?…
228 Taata, mu Zina lya Jesu, twa kombela katambala aka,
mbubonya mbuli twaka gusigwa ku mubili wa Paulo. Elyo Nda
ita…?…Lomba, Leza, kuti abe kabotu, cifumo cino, mu Zina
lya Jesu. Ameni.
229 Oyandwa loko, omweenzuma, mu Zina…Lindila, ngooyu
mulindu uboola kukombelwa. Inzya, boola mpoonya atala awa.
Nywebo bakwesu…
230 Taata wesu uyandwaWakujulu, twa bikkamaanza aa mucizi
wesu. Lino tuli lumbide kapati kuli nguwe mukuba kabotu.
Akube kuti lusyomo lwakwe luta impauki lino. Elyo…?…mu
Zina lya Jesu Kristo…?…
231 Lino ncinzi nco twa kacita? EcoMwami nca kaamba. Sambo
mbubo?
232 Tuli kkomene kubaa bakwesu besu, bakutausi baswaya
kubaa ndiswe, beenzuma aba boonse. Amwaambe kuti,
“Ameni,” nyoonse nywebo nomu…[Mbunga yaamba,
“Ameni.”—Mul.] Ee, muli tambwidwe ncobeni kuya kujoka,
bakwesu bangu bayandwa, kuzooba a ndiswe. Lino sunu, tula
tandila buyo kucibamba, ku—ku kotokamu ciindi. Tuli kkomene
kuti mwakali kookuno. Elyo, bakwesu bangu, Ndila mukombela
cakuzumanana. Anywebo kamundi kombele, kufumbwa nko
muya, a kukomba linombuli Mbwe unka kumasena akubelekela
alubo. Alimwi akube kuti nyendo zyesu zikaswaangane, ciindi
a ciindi.
233 Yeeya, Mukwesu Oakey, Ndiza ii…Nda citika kuyeeya
bayandwa bakwe bali kookuya mu—mu California. Sa ulya ngu
Dr. Oakey, wa i…? [Mukwesu Oakey wati, “Peepe.”—Mul.]
Oh, uumbi Oakey. Iiyi, munene. Alimwi Ndi—alimwi Ndi lizyi
kuli banji ba Oakey kumasena. Tee ndazyi buya umwi ngwa
kaswaangenemu cibbululu. Ndi limuzyiMwii. Oakey, dokota wa
meno, nywebo mulizi. Elyo mpawo, elyo—elyo aboobo…Sena
uli simukowa kuli nguwe, ayalo? [“Walo mweenima wangu.”]
Mweeninyoko wako. Ee, eco ncibotu maningi. Mwaalumi
mubotu!
234 Lino, ncinzi nco twa cita kuli ndinywe nobantu okuno?
Nceeci mbo cibede. Inga tii twaimikila awa a kubikka maanza
aa balwazi citakuti twa cisyoma. Twa bona bantu bajatikizya
ndiswe sunu, kabakkede mu bbunga eli mpoonya awa; bantu
bakali kuciswa kkulenge, boofu, basunkuta. Andi mutondezye
buyo cintucimwi, ikuti na kuli beenzu okuno. Mbangaye awa
baka ponesegwa, munzila eyo, ya Leza? Atu bone maanza
anu kuya mujulu. Abo, boofu, bakali kuciswa kkulenge, a
zintuzyonse, mwabona. Mwabona? Uyo mucitila mbubonya.

Mwabona? Lino, tula cicita, mbuli boobu: tula usyoma mupailo
wesu.
235 Lino kuli yooyo waku jalila, katutana kupa kuswaangana ku
MukwesuwesuNeville, amu kuyeeye kuswaangana sunumasiku.
Lino sunumasiku, ikuti na kuli umwi oyo—oyo ngozi, muyandwa
oyo wata njila cifumo cino kuti a kombelwe, Mukwesu Hall,
okuno, ulikuli ya Mukwesu Durban. Elyo eco ciyooba…Elyo
ino ni kkeyala nzi, omukwesu? [Ii mukwesu waamba, “Nse izyi
kkeyala.”—Mul.] Inzi? [Mukwesu umbi wati, “17th a Market.”]
17th a Market, mu Louisville, oko nkoba jisi miswaangano
mipati yakuponya. Lino ako nkekakali kaambo Nce kalekela
kubaa muswaangano. Nda—Nda—Nda bijilwa kunjila busena
oko umwi nkwa jisi ii—ii—ii miswaangano wanguzu yakuponya,
nkabela muntuumwi watalika imbi. Lino nke kaambo Nda
amba ceeco nce Nda kacita kujatikizya kutali…kujatikizya
kuswaangana cifumo cino, kuli mu lulemeko lwa Mukwesu Hall
kuli ya Mukwesu Durban, nkaambo boonse mbalongwe bangu
bayandwa loko.
236 Lino ta tuyandi miswaangano yanguzu yakuponya kuunka
okuno, kuciindi Mukwesu Hall najisi imwi iicitika okuya. Ndili
masimpe kuli ceeco. Elyo, aboobo, tula muyanda.
237 Alimwi lino, Mukwesu Oakey, uli kuli, omukwesu?
[Mukwesu Oakey waamba, “4030 West Market.”—Mul.]
4030 West Market. Amukwesu uumbi ngoli aamwi okuya,
sa mulaa ntomwe? Ncibotu. Lino oyo uli ku 3040…[“4030 West
Market.”] 4030, 4030 West Market, Louisville, miswaangano
imbi yanguzu. Unooli kwa ciindi cilamfu okuya, Mukwesu
Oakey? [“Kukambauka okuya mvwiki yoonse.”] Mvwiki eyi
yoonse itobela. Eco cili kabotu. Lino, nywebo nyoonse nomu
jisi baciswa, 3040 West Market. [Mbunga yaamba, “4030 West
Market.”] Inzya. 4030 ku West Market. Yaa. Kuli kabotu. Lino
sa kuli…
238 Nda bona bakutausi bambi basyoonto. Ii mukwesu uli
waano, ujisi miswaangano yanguzu icitika kubusena bumwi na,
omunene? Peepe. Peepe. Inzya. Ee, kuli kabotu loko. Cabota.
239 Lino oyu mukwesu awa ngu i—i missionari kuli bama Juda,
Nda syoma, taciti na? Lino missionari kuli bama Juda. Ndi yeeya
kuti ukkala mu New Albany. Elyo aboobo tuli kkomene kapati
kuba…
240 Sena Nda impya umwi? Sa kuli umwi umbi aabusena
bumwi?Nda—Nda syomaNse cita; Nse kanzide kucita.Mubwini,
Mukwesu Junior Jackson, nywebomuli kuzyi oko nkwakkalamu
New Albany.
241 Mukwesu Tom Merrideth uli jisi kapepele. Sena uli jisi
ambungano, Mukwesu Merrideth? Taakwe mbungano. Kalo
nkapepele buyo. Wa kaambilizya, maminiti masyoonto ainda.

242 Lino Mukwesu Neville ujisi kuswaangana kwanu nobantu
okuno, kubusena okuno, kwa sunumasiku, alimwi kuli Bwatatu
obu buboola, a moonse mu mvwiki. Alimwi kuswaangana
kwakwe—kwakwe, kapepele kakwe, kali mu Mujibelo kuseeni.
Yaa.
243 Bonse balimvwa kabotu? Amwaambe kuti, “Ameni.”
[Mbunga yaamba, “Ameni.”—Mul.] Ncibotu, nobeenzuma.
Cikubamba kuyanda kusangana nkamu eyi, mbotu ikkomene
ya bakambausi, a kuunka kuyo kambauka Makanimabotu,
a kukombela baciswa, akwalo. Leza acipe kuli ndinywe,
nobeenzuma.
244 I mwaalumi mukubusyi kuya oyo wakawaalwa kuzwa mu
ntenda calino buyo, kabeela kaango ayoini, kakamu yasa mu
bbazu lyakwe, kumuyansa ncobeni, npawo yaka polela ku bbazu
limbi, mbuli obo. Ii mutumbu, uyandwa kakomba! Leza waka
muvunina bukanze bumwi. Mbokunga waa ndaambila, Nda
yeeya…Cifumo cino, Nda muswaana mbuli mbo Ndali kusika
mu hoolo. Wa sukana janza lyangu. Nda ti, “Sa toli mulombe?”
245 Wa ti, “Iiyi, munene.” Wati, “Kaitwa ku mulimo.” Leza koba
siluse! Lino, bakwesu bangu bayandwa…Mwaalumi buyo
mukubusyi, uukkede alya kasamide bbaki lisalaluka. Akube
kuti Leza ape kuti akabe mumuni uumweka, kuciindi notuli
ku maswaanino aa lweendo, omwana. Alimwi, kambauka
Makanimabotu, kukambauka Makanimabotu aazwide,
kambauka Ijwi lya Leza lyoonse, akuta limvwanya nkambo
ka cintu cili coonse. Imikila mpoonya awo aa bulizi bwa
mulimo. Leza uyo bamba kuba silumamba mupati.

Lino, atu kombe mupailo oyu omwe wamamanino lino iwa
baciswa.
246 Taata wesu Wakujulu, twa Ku lumba ku mwaalumi oyu
mukubusyi, cifumo cino, awalo, Mwami. Lino mbuli mbwa
kkade awo cifumo cino, kaswiilila ku Ijwi, a kubona bakutausi
aba amyoyo yabo iipya, mbuli mbo bakabikkamaanza a balwazi,
mbuli mbobali kwiinda mu mundando oyu. Mukubona bumboni
okuya, bwa bantu batambika maanza abo, abo baka ponesegwa
ku kkulenge, a boofu, a basinkematwi a basyataambi, a balema.
Kwalo—kwalo nkuzundikizya. Mpawo twa langa ansi ku Ijwi
eli lyakale lilelekedwe, alimwi Lya kati aya mazuba ayocitika
okuno, nkabela mpaawa twa imikila. Tula mubona Leza
uujisinguzu zyonse katandabikide janza Lyakwe, a zitondezyo
a zigambyo kazisika. Twa mvwa kuvuuma kunji kwa mvula
mu luwo. Tu lizi kuti tuli mu buzuba bupati bwa mvula
yamamanino.
247 Kwalo, Saatani nayo angwa a kusowelwa mu mulindi,
kwaangwa ku nketani zya buyumuyumu, nkwa takonzyi
kusupuka limbi akutalika kweena masi. A myaka ili cuulu, ya
bulelo bwa Mileniamu, buya kucitika aa nyika kuciindi twano

lemya Mwami wesu Jesu, ku Mu sakatizya; ku Mu samika
musyini, “Mwaami wa mwaami, a Mwami wa bami.”
248 Eyi nyika yakaindi myaabi iyo bbotoka kujuka, bumwi bwa
mazuba aya, cindi nguzu zya maatomikki zya kuwaalwa, a
mahaidrojini ayocita alo. A lwizi loonse, a meenda, ayo…I lwizi
luyo lila mane luka yuminine. O Leza! A zuba liyo kakilwa
kumweka. A mweezi taukapi mumuni wawo. A nyenyeezi zya
kujulu ziya kuloka mbuli cisamu ca bukuyu cizungaanisigwa
ku guwo pati mu ciindi citanaelela. A bantu bayo lilila myaala
a malundu. Ino ncinzi obu buumi buniini nco buya kwaamba
mpawo?
249 Mpawo bafu muli Kristo bayo buka. Oh, inooli paradaiso!
Masi taka bwezi mapanga kulwana cisi cimbi, neliba limbi.
Takucikabi mundando wa mipailo ya baciswa.
250 Sunu mbuzuba bwa lufutuko. Alimwi, Taata, twa Ku letela
bantu aba. Alimwi twa Ku lomba, mu Zina lya Jesu, Oyo
wakaamba ceeci cakuti, “Amulombe Taata cili coonse mu Zina
Lyangu, ciyo citwa.” Lino, swebo, tauli mupailo wesu oyo mo
tujisi lusyomo. Nkutamba Kwakwe, tu jisi lusyomo mukati.
“Amulombe Taata kufumbwa cintu mu Zina Lyangu, Ndiyo
cicita.”
251 Lino, Saatani, yebo omubi loko, awa kaanga bantu aba, a
kubikka lufu abunji babo, a kuba lemanya, a kuba ofwaazya,
a kucitila misyobo yoonse ya bubi, wa zundwa. Wa zundwa,
nkaambo twa kacita ncobeni eco Jesu nca kaamba kutimukacite.
Aboobo, lusyomo lwesu lulanga lino a kwaambila nduwe kuti,
“Basiye bantu. Kozwa muli mbabo, mu Zina lya Jesu!…?…
Elyo umwi aumwi abe kabotu, kwiinda mu Zina lya Jesu Kristo.

Alumbwe Mwami! Lino amusyome.

Nda konzya, Ndiyo, Nda syoma;
Nda konzya, Ndiyo, Nda syoma;
Nda konzya, Ndiyo, Nda syoma
Kuti Jesu wa ndiponya lino.

Nda Mu bweza ku Ijwi Lyakwe;
Nda Mu bweza ku Ijwi Lyakwe;
Undi letela kuvunwa kwabuyo,
Nda Mu bweza ku Ijwi Lyakwe.

Nda konzya, Ndiyo, Nda syoma;
Nda konzya, Ndiyo, Nda syoma;
Nda konzya, Ndiyo, Nda syoma
Kuti Jesu wa ndiponya lino.

252 Sena mula cisyoma? A moyo wangu oonse! Mukwesu Saul,
ula cisyoma na? [Mukwesu Saul waamba, “Ameni.”—Mul.] Ula
syoma kuti Leza uyo cicita, Mukwesu Tony? [Mukwesu Tony
waamba, “Ameni.”] Ameni. Mucizi Snyder, ula cisyoma na?

[Mucizi Snyder waamba, “Ameni.”] Mucizi, sena ula cisyoma?
Sena ula cisyoma, omucizi?
253 “Kwalo lusyomo ncintu eco ca zintu zilangilwa, cizibyo ca
zintu zitabonwi.” Ku lusyomo twa kaabona malambo mapati
aaku Jeriko kaawa! Kristo wamu sololela ku lusyomo. Sena
mula cisyoma? Ameni. Tula cisyoma. Muta soli kubaa cimvule
ca kuzumbauzya, pe. Leza uyo cimanizya. Uujisinguzuzyonse
wa kaamba, zitondezyo zyeelede kutobela buya, “Ezi zitondezyo
ziyo batobela abo basyoma.” Ameni. Sa Tali mubotuloko?
254 Lino, atu kotamike mitwe yesu asyoonto buyo ku mupailo
waku mwaisya. Tula lomba…Kovuuluka kukuba antoomwe,
kwa kaindi kaniini ka luswaanano. Tula lomba Mukwesu
Neville, kutegwa aboole atala awa lino, mbuli mbo tukotamika
mitwe yesu mu ijwi lya mupailo. Mbuli mbo tung’ung’una
lutaanzi, a mitwe yesu kiikoteme:

Nda konzya, Ndiyo, Nda syoma;
Nda konzya, Ndiyo,…

255 Amuyeeye buyo, Uli nkoonya ku lubazu lwanu. Mpali awo
kuti abambe kasimpe. Kumvwa buyo Nguzu Zyakwe kaziboola
muli ndinywe lino. “Nda konzya?” Nincobeni, mula konzya.

Ndiyo Mu bweza ku Ijwi Lyakwe;
Ndiyo Mu bweza ku Ijwi Lyakwe;
Ula ndileta, ku kuvunwa kwabuyo, (Ku
Kalivari.)

Elyo Ndiyo Mu bweza ku Ijwi Lyakwe.
256 Mbuli mbo tukotamika mitwe yesu lino. Mukwesu Neville,
aceeco nco yanda kwaamba. 

